Vendim nr. 8 daté 22.02.2023
(V-8/23)

Gjykata Kushtetuese e Republikés sé Shqipérisé, e pérbéré nga: Holta Zagaj, Kryetare, Marsida

Xhaferllari, Fiona Papajorgji, Sonila Bejtja, Sandér Beci, Ilir Toska, Genti Ibrahimi, Marjana

Semini, Elsa Toska, anétaré, me sekretare Enina Kotoni, né datén 31.01.2023 mori né shqyrtim né

seancé plenare publike ¢éshtjen nr. 5 (Nj) 2022 té Regjistrit Themeltar, qé u pérket:

KERKUES:

JO ME PAK SE NJE E PESTA E DEPUTETEVE TE
KUVENDIT TE SHQIPERISE, pérfagésuar nga Marash Logu,
Dashnor Sula dhe Bledion Nallbati, me autorizim.

SUBJEKTE TE INTERESUARA:

OBJEKTI:

KUVENDI | SHQIPERISE, pérfagésuar nga Mimoza Arbi, me
autorizim.

KESHILLI I MINISTRAVE, pérfagésuar nga Irma Qosja dhe
Herald Jonuzaj, me autorizim.

AUTORITETI | KONKURRENCES, né mungesé.

Shfugizimi i ligjeve nr. 41/2022, daté 21.04.2022 “Pér miratimin
e aktit normativ, me fuqiné e ligjit, nr. 7, daté 18.03.2022 “Pér
transparencén dhe monitorimin e ¢mimit pér disa produkte
ushgimore bazé dhe produkte té tjera té lidhura me to si pasojé
e situatés sé vecanté té krijuar né treg”” dhe nr. 51/2022, daté
09.06.2022 “Pér miratimin e aktit normativ, me fuqiné e ligjit,
nr. 9, daté 11.05.2022 “Pér njé shtesé né aktin normativ nr. 7,
daté 18.03.2022 té Késhillit té Ministrave “Pér transparencén
dhe monitorimin e ¢mimit pér disa produkte ushgimore bazé

dhe produkte té tjera té lidhura me to si pasojé e situatés sé



vecanté té Krijuar né treg”””, si té papajtueshme me

Kushtetutén e Republikés sé Shqipérisé.

BAZA LIGJORE: Nenet 11, 18, 101, 131 dhe 134 té Kushtetutés sé Republikés sé
Shqipérisé; neni 71 i ligjit nr. 9590, daté 27.07.2006 “Pér ratifikimin
e “Marréveshjes sé Stabilizim-Asociimit ndérmjet Republikés sé
Shqipérisé dhe Komuniteteve Evropiane e shteteve té tyre anétare™”
(ligji nr. 9590/2006); nenet 27, 49, 50 dhe 51 té ligjit nr. 8577, daté
10.02.2000 “Pér organizimin dhe funksionimin e Gjykatés
Kushtetuese t& Republikés sé Shqipérisé”, t€ ndryshuar (ligji nr.
8577/2000).

GJYKATA KUSHTETUESE,
pasi dégjoi relatoren e ¢éshtjes Elsa Toska, mori né shqyrtim parashtrimet e jo mé pak se
njé té pestés sé deputetéve té Kuvendit (kérkuesi), prapésimet e subjekteve té interesuara, Kuvendit
té Shqipérisé (Kuvendi) dhe Késhillit té¢ Ministrave (Késhilli i Ministrave), qé kérkuan rrézimin e
kérkesés, mendimin me shkrim té Autoritetit t¢ Konkurrencés, si dhe diskutoi ¢éshtjen né térési,

VEREN:
|
Rrethanat e ¢éshtjes
1. Neé datén 18.03.2022 Késhilli i Ministrave ka nxjerré aktin normativ, me fuginé e
ligjit, nr. 7 “Pér transparencén dhe monitorimin e ¢gmimit pér disa produkte ushqimore bazé dhe
produkte té tjera té lidhura me to si pasojé e situatés sé€ vecanté té krijuar né treg” (akti normativ
nr. 7/2022), i cili &shté botuar né Fletoren Zyrtare nr. 48, daté 30.03.2022. Objekti i tij éshté
pércaktimi i rregullave pér transparencén dhe monitorimin e ¢gmimit pér disa produkte ushgimore
bazé dhe produkte té tjera té lidhura me to, si pasojé e situatés sé vecanté té krijuar né treg (neni
1). Né kuptim té kétij akti, situata e vecanté pérfshin té gjitha ato raste gé krijojné situaté
emergjente kur tregu i disa produkteve ushgimore bazé dhe produkteve té tjera té lidhura me to
karakterizohet nga: rritja e ndjeshme e gmimeve né treg té kétyre produkteve, ulja né ményré té
ndjeshme e importeve mesatare té tyre, né krahasim me importet mesatare mujore té vitit

kalendarik pararendés, pér shkak t& mungesave né tregun ndérkombétar; mungesa e produkteve

né ményré té argumentuar né njé shkallé té tillé, qé pasojat e pafavorshme té shkaktuara nga kjo
situaté nuk mund té shmangen a té parandalohen pa pércaktimin e masave, né pérputhje me kété
akt normativ; ¢cdo situaté tjetér e krijuar né tregun ndérkombétar, e cila ka sjellé deformime né
tregun vendas (neni 2, pika 1).

2. Pér zbatimin e kétyre masave, akti normativ nr. 7/2022 ka parashikuar krijimin e Bordit
té Transparencés dhe Monitorimit t¢é Cmimeve té Tregtimit me Shumicé/Pakicé té produkteve
ushgimore bazé dhe produkteve té tjera té lidhura me to (Bordi) (neni 3), si organ i vecanté me
kompetenca dhe pérgjegjési, ndér té tjera: t& miratojé listén e produkteve ushgimore bazé dhe
produkteve té tjera té lidhura me to, pér té cilat zbatohet situata e vecanté; té zbatojé
metodologjiné e pércaktuar pér vendosjen me transparencé té ploté té marzhit té fitimit; té
vendosé marzhin e fitimit né bazé té monitorimit té ¢cmimeve té kétyre produkteve dhe njoftimit
té tij né ményré periodike; t’i propozojé strukturés pérgjegjése marrjen e masave administrative
ndaj subjekteve né rast té shkeljes sé parashikimeve té aktit normativ; t& monitorojé ¢do javé
vlerén e ¢cmimeve té produkteve, sipas listés sé miratuar prej tij; ¢cdo kompetencé tjetér gé
vlerésohet e nevojshme, né bazé té kétij akti normativ (nenet 4 dhe 6).

3. Akti normativ nr. 7/2022 ka parashikuar, gjithashtu, masat e vecanta administrative
ose me karakter detyrues gé do té merren ndaj subjekteve gé importojné dhe/ose prodhojné
produkte ushgimore bazé dhe produkte té tjera té lidhura me to, si dhe organet kompetente pér
dhénien e tyre (nenet 7, 8 dhe 9). Po késhtu, né zbatim té pikés 2 té nenit 8 té tij, té gjitha subjektet
gé tregtojné produkte me shumicé, objekt i kétij akti normativ, té nevojshme pér furnizimin e
popullatés, jané té detyruara té marrin masa pér mbajtjen e rezervave gé tregtojné, pér njé periudhé
3-mujore ose né pérputhje me jetégjatésiné e produktit, me géllim pérballimin e situatés sé vecanté
té Krijuar né treg.

4. Akti normativ nr. 7/2022 é&shté miratuar me ligjin nr. 41, daté 21.04.2022 (ligji nr.
41/2022), i cili éshté botuar né Fletoren Zyrtare nr. 76, daté 20.05.2022.

5. N&vijim, Késhilli i Ministrave ka nxjerré aktin normativ, me fuginé e ligjit, nr. 9, daté,
11.05.2022 “Pér nj€ shtes€ né€ aktin normativ nr. 7, daté 18.03.2022 t& Késhillit t€ Ministrave “Pér
transparencén dhe monitorimin e gmimit pér disa produkte ushgimore bazé dhe produkte té tjera
té lidhura me to, si pasojé e situatés sé vecanté té krijuar né treg’” (akti normativ nr. 9/2022), i cili
éshté botuar né Fletoren Zyrtare nr. 72, daté 13.05.2022. Pérmes tij &shté shtuar fjali né pikén 2 té
nenit 8 té aktit normativ nr. 7/2022, duke pércaktuar se pér mbajtjen e rezervave, me géllim

pérballimin e situatés sé krijuar né treg, Késhilli i Ministrave miraton garanci shtetérore té huas

me bankat tregtare pér garantimin e huamarrjes sé subjekteve gé tregtojné me shumicé produkte
ushgimore bazé, si dhe kushtet e kriteret e marréveshjes tip té garancisé dhe marréveshjes tip té
mirékuptimit (neni 1).

6. Akti normativ nr. 9, daté 11.05.2022 éshté miratuar me ligjin nr. 51, daté 09.06.2022
(ligji nr. 51/2022), i cili &shté botuar né Fletoren Zyrtare nr. 102, daté 08.07.2022.

7. Né datén 19.09.2022 kérkuesi i éshté drejtuar me kérkesé Gjykatés Kushtetuese
(Gjykata), duke pretenduar se ligjet nr. 41/2022 dhe nr. 51/2022 bien ndesh me nenet 11, 17, 18
dhe 101 té Kushtetutés, Marréveshjen e Stabilizim-Asociimit (MSA), té ratifikuar me ligjin nr.
9590, daté 27.07.2006 “Pér ratifikimin e¢ “Marréveshjes sé€ Stabilizim-Asociimit ndérmjet
Republikés sé Shqipérisé dhe Komuniteteve Evropiane ¢ shteteve té tyre anétare””, Traktatin e

Funksionimit té Bashkimit Evropian (TFBE), si dhe nenin 68 té Rregullores sé Kuvendit.

11
Pretendimet né Gjykatén Kushtetuese
8. Kérkuesi, né ményré té pérmbledhur, ka parashtruar se aktet normative nr. 7/2022 dhe
nr. 9/2022, té miratuara me ligjet pérkatése, kané cenuar:

8.1. Nenin 101 té Kushtetutés sé Republikés sé Shqipérisé, pér shkak té nxjerrjes dhe
miratimit té tyre pa njé analizé té elementeve kushtetuese té nevojés dhe urgjencés.
Konfliktet dhe tensionet ndérmjet Rusisé dhe Ukrainés nuk pérbéjné situaté
krejtésisht té paparashikuar, cka nuk justifikon urgjencén me té cilén jané nxjerré ato.
Késhilli i Ministrave kishte né doré mekanizma té tjeré ligjoré dhe institucionalé pér
garantimin e mbrojtjes sé konsumatorit. Ai mund té paragiste né Kuvend projektligj
pér shgyrtim me proceduré té pérshpejtuar, por ka preferuar nxjerrjen e akteve
normative me fuqiné e ligjit, cka éshté shndérruar né rregull né praktikén geverisése
2013-2022. Qeveria nuk ndérmori hapa pér disiplinimin e shogérive té tregtimit me
shumicé ose pakicé té Iéndéve ushgimore gjaté pandemisé COVID-19, pavarésisht
rritjes sé produkteve ushgimore bazé dhe produkteve té tjera té lidhura me to.

8.2. Liriné e veprimtarisé ekonomike, té parashikuar né nenin 11, pikat 1 dhe 3, té
Kushtetutés, né drejtim edhe té nenit 17 té Kushtetutés. Krijimi i njé bordi me
pjesémarrje publike dhe private pérbén ndérhyrjen mé flagrante dhe mé pak té
pérshtatshme né liriné e veprimtarisé ekonomike. Ai nuk pérbén mjet efektiv pér

mbrojtjen e konsumatorit nga rritja e ¢gmimeve. Aktet normative nuk pérmbushin

Vendim i Gjykatés Kushtetuese Fage 4
Kérkues: jo mé pak se njé e pesta e deputetéve té Kuvendit té Shqipérisé



standardin e formulimit té sakté dhe preciz té ligjit. Nenet 2, pika 1, shkronja “¢” dhe
4, shkronja “dh”, té aktit normativ nr. 7/2022, jané evazive dhe i krijojné hapésiré
geverisé té ndérhyjé né treg me masa kufizuese ndaj operatoréve ekonomike.
Mosnénshtrimi ndaj kontrollit parlamentar i vendimmarrjes sé Késhillit té Ministrave
pér shpalljen e situatés sé vecanté dhe mospércaktimi i njé afati pér kohézgjatjen e
saj, duke e Ié&né né diskrecionin e Bordit, cenojné standardin e kufizimit vetém me
ligj té sé drejtés dhe parimin e proporcionalitetit, né drejtim té pérkohshmérisé sé
kufizimit. Pér pérmbushjen e kritereve té “interesit publik” dhe “mbrojtjes sé té
drejtave té té tjeréve” geveria mund té kishte pérdorur mjete té tjera mé pak
kufizuese. Masat e veganta vazhdojné té jené né fugi, pa pasur njé daté ose afat pér
kohézgjatjen e tyre.

8.3. Parimin e barazisé para ligjit dhe mosdiskriminimit, té parashikuar né nenin 18 té
Kushtetutés, pasi anétaréve té Bordit, pérfagésues té shoqgérive té tregtimit té
produkteve ushgimore, u njihet e drejta t€ marrin vendime pér caktimin e cmimeve
té shitjes me shumicé dhe pakicé té kétyre produkteve, té paragesin té dhéna dhe
informacione gé ndikojné né vendimmarrje, si dhe t& marrin masa disiplinore ndaj
konkurrentéve té tyre. Né kushtet e pérzgjedhjes sé tyre pa kritere té garta ligjore,
lihen jashté vendimmarrjes pérfagésues té shoqérive té importit, prodhimit dhe
tregtimit té Iéndéve ushgimore, gé mund té hasin véshtirési dhe shgetésime té shumta
né pérballimin e situatés.

8.4. MSA-né dhe TFBE-né&, né lidhje me rregullat e konkurrencés, pasi ményra e
pérzgjedhjes sé anétaréve té Bordit nga shogatat e biznesit dhe grupet e interesit, si
dhe se cfaré kuptohet me “grupe interesi”, mbeten té papércaktuara. Dakordésimi i
kétyre anétaréve me geveriné pér pércaktimin e ¢gmimit té shitjes me shumicé dhe
pakicé té produkteve ushgimore bazé dhe atyre té lidhura me to, si dhe vendosja prej
tyre e sanksioneve, bie né kundérshtim me nenin 71, pika 1, t¢é MSA-sé dhe nenin
101 té TFBE-sé, pasi béhet fjalé pér marréveshje mes ndérmarrjesh, cka éshté e
ndaluar.

8.5. Nenin 68, pika 2, t& Rregullores sé Kuvendit, pasi relacionet bashkéshogéruese té
projektakteve normative nuk pérmbushin disa prej kritereve té pércaktuara né kété
nen, konkretisht ndikimin ekonomik, social, mjedisor dhe ndjeshmériné gjinore

(shkronja “¢”), shkallén e pérmbushjes sé objektivave té agjendés sé zhvillimit té

géndrueshém té Kombeve té Bashkuara dhe zbatimin e angazhimeve gé rrjedhin prej
saj (shkronja “d”), si dhe detyrimet gé burojné nga angazhimet e shtetit shgiptar né
kuadér té anétarésimit né organizma dhe akte ndérkombétare ku Shqipéria éshté palé
(shkronja “dh”). Mungesa e kétyre Kritereve, e pasqyruar edhe né raportin e
komisionit pérgjegjés parlamentar, bén qé procedura parlamentare e ndjekur pér
shqyrtimin dhe miratimin e tyre té jeté me té meta. Kryetarja e Kuvendit kishte
detyrimin t’ia kthente ato K&shillit t€ Ministrave pér rregullimin e t€ metave.
9. Subjekti i interesuar, Kuvendi, ka parashtruar:

9.1. Ligjet nr. 41/2022 dhe nr. 51/2022 i plotésojné kushtet dhe kriteret gé burojné nga
neni 101 i Kushtetutés. Situata emergjente pér produktet ushgimore né tregun
shqiptar, si rrjedhojé e situatés né tregun ndérkombétar, ka béré té domosdoshme
ndérhyrjen pér rregullimin e saj. Krijimi i Bordit u bé duke pasur parasysh efektet e
luftés Rusi-Ukrainé né tregje, kérkesé-ofertén e ushgimeve, kontratat e furnizimeve,
¢cmimet e tregtimit dhe luhatjet e tyre, rritjen e cmimeve né vendet evropiane, si dhe
ekzistencén e rrezikut té rritjes sé pakontrolluar té cmimeve té produkteve kryesore
ushgimore. Agresioni i Rusisé ndaj Ukrainés dhe bashkimi i Republikés sé
Shqipérisé me partnerét ndérkombétaré né kufizimet e vendosura ndaj Rusisé
pérhapi panik né popullaté, duke rrezikuar edhe siguriné kombétare. Deri mé sot
¢cmimi i produkteve éshté mbajtur nén kontroll dhe jané eliminuar spekulimet né
treg, cka tregon se aktet kané sjellé efektet e déshiruara.

9.2. Aktet e kundérshtuara jané né pérputhje me nenin 17 té Kushtetutés dhe nuk
kufizojné liriné e veprimtarisé ekonomike, por vetém rrezikun pér rritje spekulative
té cmimeve pér shkak té luftés né lindje té Evropés. Pretendimet e kérkuesit pér
pagartésiné e ligjit nuk mbéshteten né njé dispozité konkrete. Kompetencat e dhéna
Bordit pérmes shkronjés “dh” té€ nenit 4 t€ aktit normativ nr. 7/2022, jané né
pérputhje me géllimin dhe objektin e rregullimeve té kétij akti, pavarésisht se kjo
dispozité nuk shteron né ményré té detajuar ¢cdo rregullim specifik. Ndérhyrja me
ligjet nr. 41/2022 dhe nr. 51/2022 éshté béré pér njé interes publik, konkretisht
mbrojtjen e konsumatorit shqiptar nga kufizimet né furnizimin me produkte, si dhe
nga rritja e pakontrolluar e gmimeve té tyre, si rrjedhojé e luftés Rusi-Ukrainé. Masat
e ndérmarra jané proporcionale, pér sa i pérket mjetit té pérdorur dhe qéllimit gé

synohet té arrihet, si dhe nuk prekin thelbin e sé drejtés. Kuadri ligjor né fugi nuk

ishte i mjaftueshém pér mbajtjen nén kontroll té ¢mimit té importimit dhe prodhimit
té produkteve ushgimore.

9.3. Iniciativa ligjore e ndérmarré nuk cenon parimin e barazisé para ligjit dhe
mosdiskriminimit. Ligji nuk i ka dhéné Bordit ose Késhillit t& Ministrave
kompetencén pér té aplikuar gmime me Kritere diferencuese dhe Bordi nuk ka tagér
té vlerésojé gjendjen ekonomike té secilit operator, né funksion té pércaktimit té
¢cmimit, pér sa kohé gé ai éshté produkt i njé analize gjithépérfshirése té disa
elementéve té reflektuar né metodologjiné e ¢cmimit. Pér mé tepér, ligji vendos
detyrime me karakter té pérgjithshém, impakti i té cilave matet pérmes indikatoréve
té lidhur me interesin publik né térési dhe nuk mund té reflektojé interesa specifiké
individualé.

9.4. Aktet e kundérshtuara nuk shkelin rregullat e MSA-sé pér konkurrencén. Né rastin
konkret nuk ekziston njé marréveshje mes ndérmarrjeve ose sipérmarrésve, pasi
ndérhyrja né kontrollin e gmimeve né treg éshté béré nga strukturat shtetérore pér
mbrojtjen e konsumatoréve nga abuzimet me ¢mimet qé mund té vendosin
kompanité importuese té produkteve ushgimore. Pjesémarrja né Bord e shogérive té
biznesit dhe grupeve té interesit i shérben objektivitetit t¢ vendimmarrjes dhe
transparencés. Pér mé tepér, ato nuk kané peshé kryesore né vendimmarrje. Nxjerrja
e akteve té kundérshtuara éshté béré né kushtet e nevojés dhe urgjences, situaté kjo
pérjashtimore e parashikuar né nenin XXI, shkronja “b”, nénparagrafi “iii”, té
Marréveshjes sé Pérgjithshme pér Tarifat dhe Tregtiné 1994 (GATT). Situata
emergjente e krijuar ka ndikuar edhe né degé té tjera té tregtisé, duke e shtyré
Késhillin e Bashkimit Evropian né miratimin e Rregullores (BE) 2022/1854, daté
06.10.2022. Pér dy aktet normative té miratuara nga Kuvendi, Shqipéria ka njoftuar
Sekretariatin e Organizatés Botérore té Tregtisé (OBT) dhe Komitetin e Aksesit né
Treg.

9.5. Pretendimet e kérkuesit gé kané té béjné me mosrespektimin e nenit 68, pika 2, té
Rregullores sé Kuvendit, né procedurat parlamentare pér hartimin e relacioneve
shogéruese té projektligjeve, nuk gjejné mbéshtetje né Kushtetuté dhe né
jurisprudencén kushtetuese. Si né aspektin formal, ashtu edhe né até procedural,
aktet normative nr. 7/2022 dhe nr. 9/2022 jané hartuar dhe miratuar né pérputhje me

procedurat parlamentare, legjislacionin né fugi dhe aktet ndérkombétare. Kérkuesi

nuk ka paragitur fakte dhe argumente té nivelit kushtetues dhe pretendimet e tij pér
miratimin e ligjeve respektive nuk jané té karakterit procedural kushtetues, por té
karakterit procedural té parashikuar nga Rregullorja e Kuvendit. Pér rrjedhojé, nuk
pérbéjné shkak pér té deklaruar antikushtetutshmériné e ligjit.
10. Subjekti i interesuar, Késhilli i Ministrave, ka paraqitur té njéjtat parashtrime ashtu si
edhe Kuvendi.
11. Subjekti i interesuar, Autoriteti i Konkurrencés, nuk ka mbajtur géndrim pér objektin
e kérkesés. Ai ka parashtruar se nuk ka béré vlerésim “ex ante” dhe “ex post” té akteve normative

objekt gjykimi.

i
Vlerésimi i Gjykatés Kushtetuese
A. Pér legjitimimin
12. Céshtja e legjitimimit (locus standi) éshté vlerésuar nga Gjykata si njé ndér aspektet
kryesore gé lidhet me vénien né lévizje té njé procesi kushtetues. Ajo éshté analizuar nga Gjykata
né drejtim té legjitimimit ratione personae, ratione temporis dhe ratione materiae. Pér rrjedhojé,

Gjykata do t’i analizojé kéto kritere edhe né rastin konkret.

A.1. Pér legjitimimin ratione personae

13. Né lidhje me legjitimimin e jo mé pak se njé té pestés sé deputetéve pér inicimin e
kontrollit abstrakt t€ normés ligjore, né ményré té vazhdueshme Gjykata ka vlerésuar se né zbatim
té nenit 134, pika 1, shkronja “c”, té¢ Kushtetutés dhe nenit 49, pika 1, té ligjit nr. 8577/2000,
interesi i kétyre funksionaréve publiké pér té mbrojtur sistemin normativ dhe parimet
shtetformuese, si: konstitucionalizmi, shteti i sé drejtés, demokracia, dinjiteti njerézor, barazia
sociale etj., té shpalosura né Kushtetuté, nuk éshté i kushtézuar. Né kété kuptim, ky subjekt ka té
drejté té véré né lévizje juridiksionin kushtetues pér arsye té njé interesi publik, pa u kushtézuar
me njé interes subjektiv konkret (shih vendimet nr. 18, daté 07.07.2022; nr. 55, daté 27.07.2015
té Gjykatés Kushtetuese).

14. Pér sa mé sipér, Gjykata ¢mon se kérkuesi, njé grup prej 29 deputetésh té Kuvendit, né
cilésiné e subjektit kushtetues, jo mé pak se njé e pesta e deputetéve, pérfagéson njé subjekt té
pakushtézuar, i cili nuk ka nevojé té provojé interesin e tij té drejtpérdrejté né lidhje me ¢éshtjen

né shqyrtim, pér shkak té interesit publik gé mbart dhe, si i tillé, legjitimohet ratione personae té

véré né lévizje kété gjykim kushtetues pér kontrollin abstrakt té kushtetutshmérisé sé akteve

normative té kundérshtuara.

A.2. Pér legjitimimin ratione temporis

15. Pér sa i pérket legjitimimit ratione temporis, bazuar né pérmbajtjen e nenit 50, pika 1,
té ligjit nr. 8577/2000, afati pér paragitjen e kérkesés pér kontrollin e pajtueshmérisé sé ligjit ose
té akteve té tjera normative me Kushtetutén éshté 2 vjet nga hyrja né fugi e aktit. Aktet normative
me fuqginé e ligjit nr. 7/2022 dhe nr. 9/2022 kané hyré né fugi menjéheré dhe jané botuar né Fletoret
Zyrtare nr. 48, daté 30.03.2022 dhe nr. 72, daté 13.05.2022. Mé pas, kéto akte normative me fuginé
e ligjit jané miratuar me ligjet nr. 41/2022 dhe nr. 51/2022 té¢ Kuvendit, té cilat jané botuar né
Fletoret Zyrtare nr. 76, daté 20.05.2022 dhe nr. 102, daté 08.07.2022. Kérkesa éshté paraqitur né
Gjykaté dorazi né datén 19.09.2022, pér rrjedhojé ajo éshté paraqitur brenda afatit 2-vjecar dhe
kérkuesi legjitimohet ratione temporis pér kundérshtimin e tyre.

A.3. Pér legjitimimin ratione materiae

16. Kérkuesi ka pretenduar cenimin e nenit 101 t& Kushtetutés, té lirisé sé veprimtarisé
ekonomike, parimit té barazisé para ligjit dhe mosdiskriminimit, si dhe té rregullave té
konkurrencés té parashikuara nga MSA-ja dhe TFBE-ja. Sipas tij, aktet normative té kundérshtuara
kané cenuar edhe nenin 68 té Rregullores sé Kuvendit, pér shkak se relacionet bashkélidhur kétyre
projektakteve nuk kané pérmbushur disa prej kritereve té pércaktuara né kété nen.

17. Gjykata véren se pavarésisht se objekt i ankimit kushtetues jané ligjet nr. 41/2022 dhe
nr. 51/2022, ato kané té béjné, né thelb, me aktet normative nr. 7/2022 dhe nr. 9/2022, té€ miratuara
pérmes tyre.

18. Né lidhje me kufijté e juridiksionit kushtetues, ai nuk é&shté véné né diskutim gjaté
gjykimit té kétyre ¢éshtjeve, as né rastin kur Kuvendi ka shprehur vullnetin e tij me ligj miratues,
por ky i fundit nuk éshté béré objekt kundérshtimi as kur objekt kundérshtimi ka gqené njékohésisht
si akti normativ, ashtu edhe ligji miratues. Gjykata ka vlerésuar se éshté detyré dhe pjesé e
natyrshme e juridiksionit té saj vlerésimi i kushtetutshmérisé sé aktit normativ, si dhe ligjit
miratues té Kuvendit. Kontrolli mbi pajtueshmériné me Kushtetutén té aktit normativ me fuginé e
ligjit shtrihet edhe mbi ligjin miratues, n€ referim t€ nenit 131, shkronja “a”, t€ Kushtetutés (shih

vendimet 18, daté 07.07.2022; nr. 5, daté 05.02.2014 té Gjykatés Kushtetuese).

19. Sipas jurisprudencés kushtetuese, dispozitat e ligjit té konvertimit nuk mund té
vlerésohen, né aspektin e kushtetutshmérisé sé tyre, né ményré té pavarur nga ato té veté aktit
normativ. Pér mé tepér, fakti gé ky i fundit hyn menjéheré né fuqgi, bén gé akti normativ té sjellé
ndryshime edhe té pakthyeshme si né aspektin material, ashtu edhe né rendin juridik dhe, nga ana
tjetér, bén té garté arsyen e dispozités kushtetuese gé i atribuon geverisé pérgjegjésiné e nxjerrjes
sé dekretligjit, si dhe kushtézon né kohé aktivitetin e parlamentit, né vecanti ndaj funksionit normal
ligjvénés (shih vendimet nr. 23, daté 16.04.2014; nr. 5, daté 05.02.2014 té Gjykatés Kushtetuese).

20. N€ kuptim t€ nenit 131, pika 1, shkronja “a”, t&¢ Kushtetutés, ¢céshtja e pajtueshmérisé
sé aktit normativ me fuginé e ligjit me Kushtetutén, si dhe e ligjit miratues té tij, substancialisht
dhe formalisht pérfshihet né kategorité e céshtjeve pér té cilat ka té drejté té vendosé Gjykata
Kushtetuese (shih vendimet nr. 18, daté 07.07.2022; nr. 1, daté 06.02.2013 té Gjykatés
Kushtetuese).

21. Né rastin konkret, Gjykata ¢mon se kérkuesi legjitimohet ratione materiae pér
pretendimet pér cenimin e nenit 101 té Kushtetutés, té lirisé sé veprimtarisé ekonomike, té parimit
té barazisé para ligjit dhe mosdiskriminimit, si dhe té rregullave té konkurrencés té parashikuara
nga MSA-ja.

22.Po ashtu, kérkuesi pretendon se relacionet e projektakteve normative nuk kané
pé€rmbushur kérkesat e parashikuara né€ shkronjat “¢”, “d” dhe “dh” t€ nenit 68, pika 2, té
Rregullores sé Kuvendit, konkretisht: ndikimin ekonomik, social e mjedisor, ndjeshmériné gjinore,
shkallén e pérmbushjes sé objektivave té axhendés sé zhvillimit t¢ géndrueshém té& Kombeve té
Bashkuara dhe zbatimin e angazhimeve qé rrjedhin prej saj, si dhe pérmbushjen e detyrimeve qé
burojné nga angazhimet e shtetit shgiptar né kuadér té anétarésimit né organizma dhe akte
ndérkombétare ku Shqipéria éshté palé.

23. Né respektim té parimit té vetérregullimit té Kuvendit, Gjykata ka vlerésuar se né parim
Rregullorja e tij nuk i nénshtrohet kontrollit kushtetues nga Gjykata, pasi ajo pérbén njé akt juridik
gé ka si géllim té vendosé rregulla pér veprimtariné dhe funksionimin e brendshém té Kuvendit.
Mosrespektimi i saj e bén veprimtariné parlamentare antikushtetuese vetém nése jané prekur
dispozita té nivelit kushtetues, qé gjejné pasqyrim né té, ndérsa pér ¢éshtje té tjera Rregullorja e
Kuvendit nuk mund té jeté objekt kontrolli kushtetues (shih vendimet nr. 1, daté 23.01.2023; nr.
1, daté 16.02.2022 té Gjykatés Kushtetuese). Gjykata ka theksuar se Kuvendi éshté organi gqé me
Rregullore interpreton jo vetém normat kushtetuese, por edhe normat e tjera té Rregullores sé tij

né praktikén e rasteve konkrete. Né rastet kur Kuvendi ka béré veté interpretim té normave té

Rregullores sé tij dhe kur kéto norma nuk jané té parashikuara drejtpérdrejt nga Kushtetuta, por u
takojné interpretimeve e diskrecionit té atij organi, Gjykata nuk mund té arrijé né konkluzione té
ndryshme (shih vendimet nr. 1, daté 16.02.2022; nr. 44, daté 07.10.2011; nr. 29, daté 21.10.2009
té Gjykatés Kushtetuese).

24. Gjykata konstaton se pretendimi pér mangésité e relacioneve té projektakteve
normative, sipas kérkesave té nenit 68 té Rregullores sé Kuvendit, nuk ka té bé&jé me ekzistencén
e veseve formale té ligjeve miratuese té tyre, né kuptim té neneve 81 dhe 82 té Kushtetutés, por
me procedurén e hartimit té relacioneve té projektakteve. Pretendimet e parashtruara né kété
drejtim nuk rezultojné t€ jené t&€ natyrés kushtetuese, t& tilla q€ t’i nénshtrohen juridiksionit té saj,
pasi kané té béjné me aspekte té rregullimit té€ veprimtarisé parlamentare qé nuk gjejné mbéshtetje
né nene konkrete t&€ Kushtetutés. Pér rrjedhojé, ky pretendim i kérkuesit nuk mund té merret né
shqyrtim nga kjo Gjykaté, pasi nuk pérfshihet né juridiksionin kushtetues.*

25. Gjykata vleréson, gjithashtu, se né kushtet kur Republika e Shqipérisé nuk i ka
pérmbyllur ende procedurat pér integrimin né Bashkimin Evropian, edhe pretendimet e kérkuesit
se aktet e kundérshtuara cenojné TFBE-né géndrojné jashté juridiksionit té saj, pasi ky akt nuk
éshté pjesé e rendit juridik shqiptar. Kété géndrim Gjykata e ka mbajtur edhe né céshtje té tjera,
ku jané ngritur pretendime té ngjashme (shih vendimin nr. 30, daté 02.11.2022 té Gjykatés
Kushtetuese).

26. Pérvec sa mé lart, né lidhje me pretendimet e kérkuesit pér cenimin e nenit 101 té
Kushtetutés, pér shkak t& mungesés sé analizés sé kushteve kushtetuese té nevojés dhe urgjencés
né nxjerrjen e akteve té kundérshtuara; pér cenimin e lirisé sé veprimtarisé ekonomike; pér cenimin
e parimit té barazisé para ligjit dhe mosdiskriminimit; pér mosrespektimin e rregullave té
konkurrencés té garantuara nga MSA-ja, Gjykata vleréson se edhe pse kéto pretendime lidhen me
aktin normativ nr. 7/2022, Gjykata do té kontrollojé edhe aktin normativ nr. 9/2022, pérmes té cilit
jané béré shtesa né pérmbajtjen e nenit 8, pika 2, té aktit normativ nr. 7/2022, né lidhje me mbajtjen

e rezervave me géllim pérballimin e situatés, si dhe garantimin e huamarrjes sé subjekteve qé

! Anétaret Marsida Xhaferllari dhe Sonila Bejtja votuan pér legjitimimin ratione personae té kérkuesit dhe pér kété
pretendim, me arsyetimin se Gjykata vleréson edhe procedurén pér miratimin e ligjeve dhe akteve té tjera normative,
bazuar né nenin 51, pika 1, shkronja “c”, t& ligjit nr. 8577/2000. Pretendimet e kérkuesit pér plotésimin formal té
akteve parlamentare sipas Rregullores sé Kuvendit, né rastin konkret, lidhen jo vetém me detyrimin kushtetues té
Kuvendit pér té kontrolluar kushtet e nevojés, urgjencés dhe pérkohshmérisé sé masave té aktit normativ, sipas nenit
101 té Kushtetutés, por edhe me respektimin e parimit té lirisé ekonomike dhe té konkurrencés, gé pérbén angazhim
ndérkombétar t& Republikés sé Shqipérisé.

tregtojné me shumicé produkte ushgimore bazé, pasi akti né fjalé nuk mund té géndrojé pa aktin

normativ nr. 7/2022.

B. Pér themelin e pretendimeve

B.1. P&r cenimin e nenit 101 té Kushtetutés

27. Kérkuesi ka pretenduar se aktet normative jané miratuar nga Késhilli i Ministrave pa
njé analizé té fakteve dhe rrethanave konkrete, si dhe nése jané pérmbushur kushtet kumulative té
késaj dispozite kushtetuese, konkretisht nevoja dhe urgjenca. Sipas tij, Késhilli i Ministrave éshté
mjaftuar me njé formulim té pérgjithshém, ndérkohé qé kishte né doré mekanizma té tjeré ligjoré
dhe institucionalé pér garantimin e mbrojtjes sé konsumatorit. Qeveria nuk ndérmori hapa pér
disiplinimin e shogérive té tregtimit me shumicé ose pakicé té léndéve ushgimore gjaté pandemisé
COVID-19, pavarésisht rritjes sé produkteve ushgimore bazé dhe produkteve té tjera té lidhura me
to. Konfliktet dhe tensionet ndérmjet Rusisé dhe Ukrainés, si dhe roli i tyre né tregun ushgimor
nuk pérbéjné situaté krejtésisht té paparashikuar, ¢cka nuk justifikon urgjencén me té cilén jané
nxjerré aktet konkrete. Qeveria kishte mundési té paragiste né Kuvend projektligj pér shgyrtim me
proceduré té pérshpejtuar, por ka preferuar nxjerrjen e akteve ligjore me fuqiné e ligjit, cka éshté
shndérruar né rregull né praktikén geverisése 2013-2022. Nén frymén dhe germén e Kushtetutés
akte té tilla duhet té nxirren vetém né situata té vecanta.

28. Subjektet e interesuara, Kuvendi i Shqipérisé dhe Késhilli i Ministrave, kané prapésuar
se aktet normative jané nxjerré né pérputhje me nenin 101 té Kushtetutés. Situata emergjente pér
produktet ushgimore né tregun shqiptar, si rrjedhojé e situatés né tregun ndérkombétar, ka béré té
domosdoshme ndérhyrjen pér rregullimin e saj. Krijimi i Bordit u bé duke pasur parasysh efektet
e ardhshme afatmesme qé do té kishte fillimi i luftés Rusi-Ukrainé mbi tregjet, mbylljen e tyre né
lindje té Evropés, kérkesé-ofertén e ushgimeve, kontratat e furnizimeve té lidhura dhe ato té
ardhshme, ¢mimet e tregtimit dhe luhatjet e tyre, rritjen e gmimeve né vendet evropiane, si dhe
ekzistencén e rrezikut té rritjes sé pakontrolluar t€ ¢mimeve té produkteve kryesore ushgimore,
cka mund té kishte edhe natyré spekulative pér shkak té kufizimit té ofertés pér kéto mallra. Situata
emergjente e krijuar nga agresioni i Rusisé ndaj Ukrainés dhe bashkimi i Shqipérisé me partnerét
ndérkombétaré né kufizimet e vendosura ndaj Rusisé pérhapén panik né popullaté, duke rrezikuar
edhe siguriné kombétare. Deri mé sot ¢mimi i kétyre produkteve éshté mbajtur né kontroll dhe
jané eliminuar spekulimet né treg, cka tregon se aktet kané sjellé efektet e déshiruara, duke u

respektuar ¢cmimi tavan pér shitjen e produkteve ushgimore té pércaktuara nga Bordi, né

transparencé té ploté. Po ashtu nga té dhénat e véna né dispozicion né seancé gjyqgésore, gjaté
periudhés 2020-2023 akti normativ me fuqiné e ligjit éshté pérdorur 94 heré nga Késhilli i
Ministrave si mjet pér rregullimin e situatave té krijuara né vend.

29. Neni 101 i Kushtetutés parashikon se Késhilli i Ministrave, né rast nevoje dhe urgjence,
nén pérgjegjésiné e tij, mund té nxjerré akte normative gé kané fuginé e ligjit, pér marrjen e masave
té pérkohshme. Kéto akte normative i dérgohen menjéheré Kuvendit, i cili mblidhet brenda 5
ditéve nése nuk éshté i mbledhur. Kéto akte humbasin fuginé gé nga fillimi, né qofté se nuk
miratohen nga Kuvendi brenda 45 ditéve.

30. Né jurisprudencén e saj Gjykata ka theksuar se dhénia e pushtetit ligjvénés geverisé ka
karakter pérjashtimor ndaj pushtetit té Parlamentit pér té miratuar dispozita ligjore, megjithaté ky
pérjashtim justifikohet nisur nga fakti se né disa situata, ose pér disa fusha té vecanta, ushtrimi
normal i pushtetit ligjvénés kérkon njé kohé té caktuar teknike ose, duke konsideruar
kompleksitetin e disiplinés né disa sektoré té caktuar, ndérhyrja e ligjvénésit mund té béhet né njé
moment té dyté. Pérdorimi i kétij instrumenti ligjvénés mbetet né vlerésimin e Késhillit té
Ministrave, por ¢mohet se pérdorimi i tij gjerésisht dhe jo né kushtet e parashikuara nga
Kushtetuta, do té cenonte pavarésiné e pushtetit legjislativ dhe karakterin demokratik té shtetit.
Kjo e drejté ka natyré lejuese dhe pérjashtimore, prandaj Kushtetuta e ka kushtézuar ushtrimin e
saj me ekzistencén e nevojés dhe urgjencés, si dhe me kontrollin pérfundimtar nga Kuvendi té
akteve té nxjerra (shih vendimet nr. 5, daté 05.02.2014; nr. 24, daté 10.11.2006 té Gjykatés
Kushtetuese).

31. E drejta e pushtetit ekzekutiv pér té ushtruar autoritet me ané té akteve normative me
fuginé e ligjit duhet té justifikohet né ¢cdo rast me praniné e rrethanave té vecanta qé e béjné té
nevojshém miratimin e rregullimit urgjent (shih vendimin nr. 5, daté 05.02.2014 té Gjykatés
Kushtetuese). Nevoja dhe urgjenca jané kushte me réndési té vecanté né pérmbajtjen e nenit 101
té Kushtetutés dhe si té tilla, pércaktuese pér té drejtén qé sanksionon kjo dispozité. Kuptimi i tyre
éshté autonom, i lidhur me térésiné e pérmbajtjes sé dispozités dhe me parimet bazé qé pérshkojné
Kushtetutén e Republikés sé Shqipérisé (shih vendimet nr. 1, daté 06.02.2013; nr. 24, daté
10.11.2006 té Gjykatés Kushtetuese). Duke gené kushte paraprake, nevoja dhe urgjenca duhet té
jené vértetuar se ekzistojné pérpara momentit té marrjes té iniciativés nga geveria pér nxjerrjen e
aktit normativ me fuqiné e ligjit (shih vendimin nr. 24, daté 10.11.2006 té Gjykatés Kushtetuese).

32. Kushti urgjencé nuk mund té ekzistojé né vetvete pa nevojén, sepse urgjenca tregon

vetém njé situaté gé nuk mund té presé, ndérsa nevoja tregon substancén e saj, pércakton situatén

gé kérkon zgjidhje, tregon marrédhénien shogérore gé kérkon rregullim ligjor. Prania e
domosdoshme e té dy kushteve rezulton edhe nga analiza gjuhésore e tekstit té nenit 101 té
Kushtetutés. Lidhéza “dhe”, si né ¢cdo rast, kérkon praniné e njékohshme té té dy kushteve, né
dallim nga rastet e tjera kur n€ dispozitén ligjore jané€ pérdorur lidhéset “ose”/ “apo”. Kuptimin e
tyre té vérteté termat nevojé dhe urgjencé e manifestojné né kuadér té situatés té rastit konkret,
duke i vlerésuar né kohén kur éshté vértetuar prania e tyre (shih vendimin nr. 24, daté 10.11.2006
té Gjykatés Kushtetuese).

33. Nése ekziston nevoja pér nxjerrjen e njé ligji, por pa ndonjé urgjencé té dukshme,
geveria nuk mund té ndérmarré nismén pér nxjerrjen e aktit normativ me fuginé e ligjit, pasi kjo
do té pérbénte detyré té pushtetit legjislativ. Vetém kur situata e krijuar vlerésohet e pamundur té
presé ag kohé sa nevojitet pér nxjerrjen e ligjit té nevojshém nga organi legjislativ, qofté edhe
népérmjet procedurave t€ pérshpejtuara, iniciativa ligjvénése mund t’i kalojé geverisé. Nése nuk
do té vlerésohej ky aspekt, geveria do té merrte, pa té drejté, funksionet ligjvénése té Kuvendit.
(shih vendimin nr. 24, daté 10.11.2006 té Gjykatés Kushtetuese). Situatat e nevojés dhe urgjencés,
té cilat pércaktojné legjitimitetin kushtetues té kétyre akteve geveritare, duhet té jené faktike,
objektive, té pércaktueshme dhe té pavarura nga vullneti i Qeverisé, i cili, né té tilla rrethana,
kushtézohet nga nevoja e reagimit t&¢ menjéhershém, me géllim mbrojtjen e interesit publik (shih
vendimin nr. 5, daté 05.02.2014 té Gjykatés Kushtetuese).

34. Né kuptim té nenit 101 té Kushtetutés, vlerésimin e paré faktik dhe substancial té
kushteve té nevojés dhe urgjencés i pérket ta béjé Késhilli i Ministrave, si organ i ngarkuar nga
Kushtetuta pér vlerésimin e situatave gé kérkojné ndérhyrje dhe rregullime t& menjéhershme.
Ekzistenca paraprake e nevojés dhe urgjencés pérbén njé kérkesé qé lidhet me vlefshmériné
kushtetuese té aktit normativ me fuginé e ligjit dhe geveria éshté e detyruar té shpjegojé dhe
argumentojé pérmbushjen e kétyre kushteve (shih vendimin nr. 24, daté 10.11.2006 té Gjykatés
Kushtetuese).

35. Nga ana tjetér, Kuvendi i Shqipérisé éshté organi gé bén vlerésimin dhe kontrollin e
nevojés dhe urgjencés, sepse Kushtetuta e ka ngarkuar né ményré té drejtpérdrejté pér kété géllim.
Duke pérdorur termin “miraton”, dokumenti themelor i shtetit ka parasysh vlerésimin n€ formé
dhe pérmbajtje té normés dhe elementeve pérbérése té saj, si dhe shprehjen e mendimit
pérfundimtar nga organi vlerésues lidhur me aktin gqé shqyrton. Natyra e kétij vlerésimi éshté
juridike, por edhe politike. Kuvendi shpreh géndrimin e tij politik ndaj veprimit ligjvénés té

geverisé, por né té njéjtén kohé, si njé organ i ngarkuar pér miratimin e ligjeve, kontrollon dhe

kushtetutshmériné e akteve normative té nxjerra dhe pérputhjen e tyre me dispozitat e tjera ligjore.
Vlerésimi dhe kontrolli i Kuvendit mbi aktin normativ me fuqiné e ligjit bazohet né faktin se
pushteti ekzekutiv, né kété rast, ushtron pérjashtimisht njé funksion ligjvénés (shih vendimet nr.
1, daté 06.02.2013; nr. 24, daté 10.11.2006 té Gjykatés Kushtetuese). Pérpara miratimit ose
mosmiratimit t& normés sé nxjerré nga Késhilli i Ministrave, Kuvendi e shqyrton até pér ta
vlerésuar si né formé, ashtu dhe né pérmbajtje. Ai shqyrton praniné e té gjitha elementeve té
pércaktuara shprehimisht pér aktin normativ me fuqginé e ligjit né Kushtetuté, si dhe
pajtueshmériné e pérmbajtjes sé tij me Kushtetutén dhe ligjet e tjera né fugi (shih vendimin nr. 24,
daté 10.11.2006 té Gjykatés Kushtetuese).

36. Kompetenca qé i éshté njohur pushtetit ligjvénés pér vlerésimin pérfundimtar té akteve
té tilla, pérpara miratimit té tyre, nuk pérjashton juridiksionin e Gjykatés pér kontrollin e
pajtueshméris€ s¢ tyre me Kushtetutén, né kuptim té nenit 131, shkronja “a”, t&€ Kushtetutés (shih
vendimin nr. 23, daté 16.04.2014 té Gjykatés Kushtetuese). Ndonése Qeveria ka njé hapésiré té
gjeré diskrecioni, nevoja dhe urgjenca jané koncepte gé nuk jané imune nga kontrolli kushtetues
né kontekstin e kufizimeve t€ vendosura nga Kushtetuta. Arsyet “teorike dhe abstrakte” dhe
urgjenca “subjektive” nuk mund té justifikojné pérdorimin nga geveria té institutit té akteve
normative me fuginé e ligjit dhe nuk justifikojné njé situaté té jashtézakonshme dhe urgjente
nevoje (shih vendimin nr. 5, daté 05.02.2014 té Gjykatés Kushtetuese).

37. Nisur nga natyra pérjashtimore e kompetencés sé Késhillit t¢ Ministrave né nxjerrjen e
aktit normativ me fuqiné e ligjit, né respekt té hierarkisé sé burimeve té sé drejtés, té kérkesave gé
burojné nga parimi i ndarjes dhe balancimit midis pushteteve dhe vlerave mbi té cilat bazohet
shteti i sé drejtés, para sé gjithash, kufijté e diskrecionalitetit gé ka Qeveria, né vlerésimin e situatés
sé jashtézakonshme dhe té nevojés urgjente, pércaktohen dhe u nénshtrohen kérkesave kushtetuese
dhe kufizimeve pérkatése. Mosrespektimi nga Késhilli i Ministrave i kritereve dhe kufizimeve
kushtetuese procedurale dhe Iéndore pérbén njé té meté té legjitimitetit kushtetues té qeverisé pér
nxjerrjen e aktit normativ dhe, po ashtu, njé té meté té ligjit gé ka miratuar Kuvendi (shih vendimin
nr. 5, daté 05.02.2014 té Gjykatés Kushtetuese).

38. Gjykata, bazuar edhe né jurisprudencén e Gjykatés Kushtetuese italiane (shih vendimet
nr. 270/1996; nr. 171/2007; nr. 128/2008; nr. 22/2012; nr. 34/2013 té Gjykatés Kushtetuese
italiane), ka theksuar se pérdorimi i aktit normativ me fuqiné e ligjit (dekretligjit) dhe, pér
rrjedhojé, marrja e pérgjegjésisé nga ana e pushtetit ekzekutiv, nuk mund té mbéshtetet thjesht né

pérmendjen e ekzistencés sé kushteve té urgjencés dhe nevojés, si dhe nuk mund té justifikohet né

konstatimin e arsyeshmérisé sé disiplinés sé re. Gjithsesi, ajo ka vlerésuar se né kontrollin
kushtetues duhet té rezultojé né ményré té garté mungesa e kushteve paraprake pér nxjerrjen e
akteve normative me fuqiné e ligjit. Ekzistenca paraprake e njé situate faktike gé passjell nevojén
dhe urgjencén pér pérdorimin e njé instrumenti té jashtézakonshém, si¢ éshté akti normativ me
fuqiné e ligjit, pérbén njé kérkesé kushtetuese pér miratimin e kétij akti, né kuptimin gé, né rast se
kéto parakushte haptazi ose dukshém mungojné, ato pércaktojné njé té meté té aspektit kushtetues
té aktit normativ me fuqiné e ligjit. Shqyrtimi i rasteve kur haptazi/dukshém mungojné kushtet e
vendimmarrjes me urgjencé, bazohet né njé test té pérbéré nga njé séré elementesh qé pérfshijné
preambulén e aktit normativ me fuginé e ligjit, relacionin shpjegues té tij dhe raportet parlamentare
té projektligjit miratues, si dhe kontekstin normativ né té cilin “pérfshihet” akti normativ me fuqiné
e ligjit (shih vendimin nr. 5, daté 05.02.2014 té Gjykatés Kushtetuese).

39. Nga sa mé lart, Gjykata rithekson se neni 101 i Kushtetutés parashikon kushte té natyrés
materiale, konkretisht nevojén dhe urgjencén, si dhe té natyrés procedurale, konkretisht miratimin
e aktit normativ me fuginé e ligjit brenda 45 ditéve nga Kuvendi, pasi né té kundért akti humbet
fuginé e tij qé nga fillimi. Né drejtim té plotésimit té kétyre kushteve né rastin konkret, Gjykata
vleréson té analizojé nése né miratimin e akteve normative té kundérshtuara Késhilli i Ministrave
ka respektuar kushtet kushtetuese té “nevojés” dhe “urgjencés”, si pretendime thelbésore té
kérkuesit.

40. Duke iu referuar pérmbajtjes sé relacionit shogérues té aktit normativ nr. 7/2022,
Gjykata véren se Késhilli i Ministrave ka justifikuar nevojén pér nxjerrjen e akteve me situatén
urgjente té krijuar nga rritja e menjéhershme e gmimeve té produkteve ushgimore bazé né tregun
shqiptar, ardhur si pasojé e situatave té ndikuara nga tregu ndérkombétar, cka, sipas tij, ka béré té
domosdoshme ndérhyrjen dhe rregullimin e késaj situate me akt normativ, pérmes té cilit éshté
synuar pércaktimi i masave té vecanta gé do té merren ndaj subjekteve publike ose private, vendase
ose té huaja, gé kané si objekt té veprimtarisé sé tyre importimin dhe prodhimin e produkteve
ushgimore bazé gjaté gjithé kohézgjatjes sé situatés sé vecanté né tregun shqiptar, té ndikuar nga
situatat né tregun ndérkombétar (shih relacionin pér projektaktin normativ nr. 7/2022, faget 1-2,
pika I11). Ndérsa, sipas pérmbajtjes sé relacionit té aktit normativ nr. 9/2022, Késhilli i Ministrave
ka argumentuar se situata urgjente éshté krijuar nga rritja e menjéhershme e ¢cmimeve té
produkteve ushgimore bazé né tregun shqiptar, ardhur si pasojé e situatave té ndikuara nga tregu
ndérkombétar dhe lufta né Ukrainé. Kjo situaté ka béré t€ domosdoshme ndérhyrjen dhe

rregullimin e saj me akte rregullatore, pér pasojé me aktin normativ nr. 7/2022 jané miratuar

rregulla té posagcme pér pérballimin e situatés. Né pikén 2 té nenit 8 té aktit normativ nr. 7/2022
éshté pércaktuar se té gjitha subjektet gé tregtojné produkte me shumicé, té nevojshme pér
furnizimin e popullatés, jané té detyruara t€ marrin masa pér mbajtjen e rezervave gé tregtojné pér
njé periudhé 3-mujore ose né pérputhje me jetégjatésiné e produktit, me géllim pérballimin e
situatés sé veganté té krijuar né treg (shih relacionin pér projektaktin normativ nr. 9/2022, faget 1
dhe 2, pika Il1). Né kéto kushte, sipas Késhillit té¢ Ministrave, aktet normative nr. 7/2022 dhe nr.
9/2022 kané pérmbushur kriteret e nevojés dhe urgjencés té parashikuara né nenin 101 té
Kushtetutés (shih relacionin pér projektaktin normativ nr. 7/2022, fage 4, pika IV dhe relacionin
pér projektaktin normativ nr. 9/2022, fage 2, pika V).

41. Po késhtu, sipas shpjegimeve né seancé plenare dhe provave té depozituara gjaté
seancés, Késhilli i Ministrave ka parashtruar se situata e vecanté e krijuar nga lufta Rusi-Ukrainé
ka sjellé pasoja né zinxhirin dhe kanalet e furnizimeve pér produktet kryesore jetike té konsumit,
si pér shkak té importit té shumicés sé kétyre mallrave nga vendet né konflikt, ashtu edhe pér shkak
té ruajtjes sé rezervave edhe nga vendet e tjera, pérmes ndalimit té eksportit té tyre. Kontratat e
furnizimit té operatoréve kryesoré té vendit né importimin e produkteve ushgimore bazé ishin
lidhur me kompani nga ky rajon. Né kéto kushte, monitorimi i ¢mimeve té disa produkteve
ushgimore bazé pérbénte njé masé né ndihmé té konsumatorit, me géllim shmangien e mungesés
sé mallrave né treg, abuzimit me ¢mimet pér kéto produkte, inflacionit, si rrjedhojé e rritjes sé
¢mimeve, si dhe lehtésimin e kostos sé jetesés (shih shkresén nr. 499/2 prot., daté 02.02.2023 té
Kryeministrisé, fagja 2).

42. Gjaté vlerésimit té aktit normativ nr. 7/2022, Gjykata véren se ai i éshté nénshtruar
diskutimeve né tri komisione té Kuvendit: Komisionin pér Céshtjet Ligjore, Administratén Publike
dhe té Drejtat e Njeriut; Komisionin pér Veprimtarité Prodhuese, Tregtiné dhe Mijedisin;
Komisionin pér Ekonominé dhe Financat. Gjykata konstaton se Komisioni pér Céshtjet Ligjore,
Administratén Publike dhe té Drejtat e Njeriut ka vlerésuar se akti i paraqitur ishte né pérputhje
me Kushtetutén dhe legjislacionin né fuqi, dhe se né aspektin procedural ishte paragitur né
pérputhje me Rregulloren e Kuvendit (shih raportin e datés 19.04.2022 té& Komisionit té Kuvendit
pér Céshtjet Ligjore, Administratén Publike dhe té Drejtat e Njeriut, fagja 3, paragrafi i fundit).
Po késhtu, edhe Komisioni pér Veprimtarité Prodhuese, Tregtiné dhe Mjedisin ka vlerésuar se né
aspektin ligjor akti normativ ishte né pérputhje me Kushtetutén dhe me legjislacionin né fuqi dhe
se né aspektin procedural ishte né pérputhje me Rregulloren e Kuvendit (shih raportin e datés

19.04.2022 t¢ Komisionit pér Veprimtarité Prodhuese, Tregtiné dhe Mjedisin, fagja 4). Komisioni

i Kuvendit pér Ekonominé dhe Financat, pasi ka analizuar argumentet e geverisé se rritja e
¢mimeve né vend ka ardhur si pasojé e rritjes sé cmimeve té bursés pér miellin e grurin, si dhe e
rritjes sé kostos sé transportit té kétyre produkteve, ¢cka ka cuar né rritjen e inflacionit né vend, si
dhe pasi éshté njohur me raportet e dy komisioneve té tjera pér aktin normativ nr. 7/2022, né
aspektin ligjor e ka vlerésuar até né pérputhje me Kushtetutén dhe legjislacionin né fuqgi dhe né
aspektin procedural né pérputhje me Rregulloren e Kuvendit (shih raportin e datés 19.04.2022 té
Komisionit pér Ekonominé dhe Financat, faget 2, 5 dhe 6).

43. Nga sa mé lart, Gjykata nuk vé né diskutim impaktin e luftés Rusi-Ukrainé, pasi jo
vetém né Shqipéri, por edhe né njé séré shtetesh té tjera, si: Kosové, Magedoni e Veriut, Ceki,
Sllovaki, Moldavi, Lituani, Holandé, Azerbajxhan etj. jané ndérmarré masa konkrete, sipas
hapésirés sé vlerésimit té shtetit, pér rregullimin e situatave té krijuara né vendet respektive.
Megjithaté, né rastin konkret, Gjykata evidenton se relacionet shogéruese té akteve normative té
kundérshtuara nuk pérmbajné njé vlerésim té ndikimit konkret né tregun kombétar dhe
konsumatorin shgiptar nga situata e krijuar né tregun ndérkombétar dhe té efekteve té luftés Rusi-
Ukrainé né kété situaté, madje né relacionin e aktit normativ nr. 7/2022, lufta né Ukrainé as nuk
pérmendet si shkak urgjence. Pavarésisht se né Komisionin pér Ekonominé dhe Financat jané
parashtruar disa argumente né kété drejtim, Gjykata vleréson se ato jané té pamjaftueshme pér té
kuptuar ndikimin e situatés sé krijuar né tregun kombétar, si rrjedhojé e situatés né tregun
ndérkombétar, né drejtim té analizés sé cmimeve té tregut para dhe pas fillimit té luftés. Po ashtu,
edhe pse njé vlerésim i tillé éshté paraqgitur nga Késhilli i Ministrave né seancé plenare para
Gjykatés, pérmes shkresés nr. 499/2, daté 02.02.2023 t& Kryeministrisé, Gjykata rithekson
réndésiné e analizés paraprake té kushteve té nevojés dhe urgjencés, né ményré gé té mund té
kuptohet se ato kané ekzistuar né kohén e marrjes sé nismés pér nxjerrjen e aktit normativ me
fuginé e ligjit nga Késhilli i Ministrave, si dhe né kohén e kontrollit t& kétyre kritereve nga
Kuvendi. Po késhtu, analiza e kétyre kushteve duhet té gjejé vend, né ményré té arsyetuar, edhe
né raportet pérkatése té ligjeve té Kuvendit pér miratimin e akteve normative me fuginé e ligjit.

44. Nga sa mé sipér, Gjykata véren se né drejtim té pérmbushjes sé kritereve té pércaktuara
nga neni 101 i Kushtetutés pér nxjerrjen e akteve normative té kundérshtuara, Késhilli i Ministrave,
né cilésiné e organit gé ka i nxjerré ato, dhe Kuvendi, né cilésiné e organit qé bén vlerésimin dhe
kontrollin e nevojés dhe urgjencés né nxjerrjen e tyre, kané mbajtur té njéjtin géndrim. Po né kété
drejtim, nga térésia e materialeve dhe provave té paragitura nga palét, Gjykata konstaton se né

lidhje me kushtet kushtetuese té nevojés dhe urgjencés, Késhilli i Ministrave dhe Kuvendi nuk

kané kryer njé analizé té situatés konkrete, e cila do té justifikonte nevojén pér ndérhyrje urgjente
népérmjet akteve normative me fuginé e ligjit. Po késhtu, ata nuk kané dhéné asnjé arsye se pse
instrumentet ligjore dhe institucionale ekzistuese nuk jané té mjaftueshme pér realizimin e géllimit
qé kérkohet té arrihet pér mbrojtjen e konsumatorit nga praktikat abuzive, dhe né pérmbajtje té
akteve e dokumenteve shogéruese nuk rezultojné argumente mbi arsyet e shkaget qé do té
justifikonin pérdorimin e kétij mjeti pér arritjen e menjéhershme té rezultatit né treg.

45. Gjykata thekson se raste nevoje dhe urgjence, té krijuara né vend, mund té kérkojné
ndérhyrje té menjéhershme nga Késhilli i Ministrave, pérmes miratimit té akteve normative me
fuqginé e ligjit, megjithaté argumentet se pse rasti paraget nevojé dhe urgjencé dhe pse nuk mund
té procedohet pérmes miratimit té ligjeve me proceduré normale ose té pérshpejtuar, duhet té gjejné
vend né relacionet pérkatése. Ky standard éshté i domosdoshém né vlerésimin e Gjykatés, pasi
éshté tregues i matshém i kontrollit efektiv té pushtetit ligjvénés ndaj ekzekutivit dhe i kontrollit
té mévonshém té Gjykatés ndaj akteve té kétyre pushteteve. Akti normativ me fuginé e ligjit sjell
efekte t&€ menjéhershme gé né momentin e miratimit, megjithaté vetém ky fakt nuk mund té
justifikojé pérdorimin e kétij instrumenti kushtetues me karakter pérjashtimor pér rregullimin e
cdo situate ligjore, duke pasur parasysh se disa situata mund té rregullohen edhe me nismé ligjore
nga Késhilli i Ministrave, sipas nenit 81, pika 1, t& Kushtetutés, si dhe me proceduré té
pérshpejtuar, sipas nenit 83, pika 2, t¢ Kushtetutés.

46. Pér sa mé sipér, edhe pse né situata té vecanta Gjykata pranon se Késhilli i Ministrave
mund té ndérhyjé me akte normative me fuginé e ligjit, né kushtet kur kjo ndérhyrje realizohet, ajo
duhet té pérmbushé kérkesat e pércaktuara nga neni 101 i Kushtetutés, té cilat duhet té gjejné vend
dhe té analizohen si né relacionet gé shogérojné aktin normativ, ashtu edhe né dokumentet gé
shogérojné miratimin e ligjeve ratifikuese, né ményré gé té mund té realizohet edhe kontrolli
kushtetues mbi ekzistencén e tyre. Nése njé analizé e tillé mungon, kérkesat e parashikuara nga
neni 101 i Kushtetutés nuk mund té konsiderohen si té pérmbushura.

47. Pér sa mé lart, Gjykata vleréson se aktet normative me fuginé e ligjit nr. 7/2022 dhe nr.
9/2022 nuk provohet té jené nxjerré né kushtet e nevojés dhe urgjencés dhe, pér rrjedhojé, kéto
akte dhe ligjet miratuese té tyre nuk jané né pérputhje me parashikimet e nenit 101 té Kushtetutés.

48. Né kushtet kur Gjykata arriti né pérfundimin se aktet normative nr. 7/2022 dhe nr.
9/2022 jané miratuar né mungesé té nevojés dhe urgjences, si Kritere té pércaktuara nga neni 101

té Kushtetutés, ajo vleréson té mos ndalet né analizén e pretendimeve té tjera té kérkuesit.

49. Né pérfundim, Gjykata vleréson se kérkesa, sipas arsyetimit t& mésipérm, éshté e
bazuar, ndaj duhet té pranohet.
PER KETO ARSYE,
Gjykata Kushtetuese e Republikés sé Shqipérisé, bazuar né nenet 131, pika 1, shkronja “c”
dhe 134, pika 1, shkronja “c”, t& Kushtetutés, si dhe nenin 49, pika 1, té ligjit nr. 8577, daté
10.02.2000 “Pér organizimin dhe funksionimin e Gjykatés Kushtetuese t€ Republikés sé

Shqipéris¢”, té ndryshuar, me shumicé votash,

VENDOSI:
1. Pranimin e kérkesés.
2. Shfugizimin e ligjit nr. 41/2022, daté 21.04.2022 “Pér miratimin e aktit normativ, me
fuqiné e ligjit, nr. 7, daté 18.03.2022 t& K&shillit t&¢ Ministrave “Pér transparencén dhe monitorimin
e ¢mimit pér disa produkte ushgimore bazé dhe produkte té tjera té lidhura me to si pasojé e situatés

9999

Sé vecanté té krijuar né€ treg””, si 1 papajtueshém me Kushtetutén e Republikés s€ Shqipérisé.

3. Shfuqizimin e ligjit nr. 51/2022, dat€ 09.06.2022 “Pér miratimin e aktit normativ, me
fuqing e ligjit, nr. 9, dat€ 11.05.2022 “Pér njé shtesé n€ aktin normativ nr. 7, daté¢ 18.03.2022 té
Ké&shillit t€ Ministrave “Pér transparencén dhe monitorimin e ¢gmimit pér disa produkte ushqimore
bazé dhe produkte té tjera t€ lidhura me to si pasojé e situatés sé veganté t€ krijuar né treg”””, si i
papajtueshém me Kushtetutén e Republikés sé Shqipérisé.

Ky vendim éshté pérfundimtar dhe hyn né fuqgi ditén e botimit né Fletoren Zyrtare.
Marré mé 22.02.2023

Shpallur mé 23.03.2023

MENDIM PAKICE

1. Neé gjykimin kushtetues té céshtjes nr. 5 (NJ) 2022 me kérkues jo mé pak se njé e pesta
e deputetéve té Kuvendit té Shqipérisé, me objekt shfugizimin, si té papajtueshme me Kushtetutén,
té ligjeve nr. 41/2022 dhe nr. 51/2022, Gjykata ka vendosur pranimin térésisht té kérkesés dhe
shfugizimin e akteve té kundérshtuara, pasi ka arritur né pérfundimin se nuk provohet gé ato té
jené nxjerré né kushtet e nevojés dhe té urgjencés, pér rrjedhojé, nuk jané né pérputhje me
parashikimet e nenit 101 té Kushtetutés (shih paragrafin 47 té vendimit).

2. Né& ndryshim nga sa mé sipér, jam e géndrimit gé Gjykata nuk duhej té kishte
shfugizuar térésisht aktet e kundérshtuara, pasi duhej té kishte vlerésuar se aktet normative me
fuginé e ligjit nr. 7/2022 dhe nr. 9/2022 jané nxjerré né kushtet e nevojés dhe urgjencés, pér
rrjedhojé, né vlerésimin tim, ato jané né pérputhje me parashikimet e nenit 101 té Kushtetutés.
Pavarésisht kétij géndrimi, vlerésoj se né rastin konkret duhej té ishte vendosur pranimi pjesérisht
i kérkesés, duke u shfugizuar vetém nenet 3, pika 2 dhe 10, pika 2, té aktit normativ me fuginé e
ligjit nr. 7/2022, té ndryshuar. Duke gené se shkaget ku mbéshtes géndrimin tim jané té ndryshme
nga ato pér té cilat Gjykata ka vendosur pranimin térésisht té késaj kérkese, vlerésoj t'i parashtroj
dhe argumentoj né kété mendim si gjyqtare né pakicé.

3. Sé pari, géndrimi im ndahet térésisht nga ai i shumicés né lidhje me pretendim kryesor
té parashtruar nga kérkuesi, ai pér respektimin e kritereve kushtetuese pér miratimin e aktit
normativ me fuqiné e ligjit, sipas pércaktimeve té nenit 101 t& Kushtetutés. Né vlerésimin tim, né
kété gjykim u arrit t& provohej se aktet normative té kundérshtuara jané miratuar né kushtet e
nevojés dhe té urgjencés, si dhe né pérputhje me interpretimin gé veté jurisprudenca kushtetuese i
ka béré normés kushtetuese. Né vijim, fillimisht vlerésoj té analizoj géllimin e normés kushtetuese
(neni 101 i Kushtetutés).

4. Cmoj se né analizén e nenit 101 té Kushtetutés dallohet garté se konkurrojné pesé
koncepte kryesore: (i) “Nevoja”, qé i referohet njé situate véshtirésie té vecanté gqé nuk mund té
ménjanohet me mjetet dhe masat ekzistuese. Ajo lidhet me njé domosdoshmeéri té shkallés sé larté
pér nxjerrjen e njé akti me fuginé e ligjit dhe me faktin gé nuk i 18 geverisé mundési zgjedhjeje
tjetér. Né rast nevoje lista e mundésive éshté e limituar dhe pér emergjencé zgjidhet njéra qé
vlerésohet nga geveria me pasoja mé pak rénduese. Ndonése relacioni shogérues i aktit normativ
me fuqiné e ligjit ka analizuar né ményré sipérfagésore nevojén pér nxjerrjen dhe miratimin e ligjit,

pérséri kjo nuk déshmon se kjo nevojé nuk ekzistonte. (ii) “Urgjenca” pér nxjerrjen e aktit

normativ me fuginé e ligjit lidhet me faktin se shpejtésia dhe elementi kohé jané vendimtare né
realizimin e géllimit t& nxjerrjes sé aktit, sepse duhet té jeté njé térési masash né kundérveprim
ndaj gjendjes sé krijuar né treg pér shkak té pandemisé dhe luftés né Ukrainé. (iii) “Pérgjegjésia e
Késhillit t& Ministrave” déshmon se veprimi né kushtet e nevojés dhe té urgjencés mund té
shogérohet né njé ményré té natyrshme me njé masé risku té arsyeshme dhe pikérisht pér kété
arsye kushtetutébérési ia ngarkon pérgjegjésiné e pasojave té njé akti normativ té tillé veté Késhillit
té Ministrave si organ kushtetues dhe jo njé organi tjetér. (iv) Parashikimi i veprimit té aktit
normativ né kohé si njé akt gé sanksionon nxjerrjen e “Masave té pérkohshme” déshmon se
mbéshtetur né jurisprudencén e Gjykatés Kushtetuese, masa e marré pérmes aktit normativ me
fuginé e ligjit éshté e pérkohshme, sepse akti normativ me fuginé e ligjit vepron pér njé periudhé
kohore maksimalisht 45 ditore, derisa miratohet dhe kthehet né ligj nga Kuvendi. (shih vendimin
nr. 4, daté 21.02.2022 té Gjykatés Kushtetuese). (v) “Afat i shpejté i miratimit” me parashikimin
se brenda 5 ditéve mblidhet Kuvendi pér té miratuar aktin normativ me fuqginé e ligjit tregon edhe
njéheré gé urgjenca shprehet me veprime e masa té shpejta dhe emergjente. Procedura e miratimit
té aktit normativ me fuginé e ligjit éshté mé e shpejta krahasuar me afatin e miratimit té njé ligji
me proceduré té pérshpejtuar, pér té cilin kérkohen ligjérisht afate mé té gjata, gé faktikisht shkojné
té paktén né kufirin e dy muajve nga momenti i rrugétimit té iniciativés ligjvénése. Nga kéto
koncepte ligjore té parashikuara nga neni 101 i Kushtetutés, “nevoja” dhe “urgjenca” kané natyrén
e kushteve kumulative, té cilat diktojné né ményré prioritare pajtueshmériné e aktit normativ me
fuginé e ligjit me Kushtetutén.

5. Né& rastin konkret, duke analizuar kontekstin kohor dhe faktik t& nxjerrjes sé aktit
normativ, si dhe gjendjen reale té tregut shqiptar, vérehet se lufta né Ukrainé qé pasoi né ményré
té njépasnjéshme pandeminé e COVID-19, jané dy forca madhore, pasojat e té cilave u pércollén
nga tregu ndérkombétar né tregun kombétar né formén e: pasigurisé dhe frikés pér mungesa
produktesh né treg; rritjes sé ¢gmimeve té produkteve ushgimore; pamundésisé sé konsumatoréve
pér t’1 bleré ato. Nevoja paraqitet né formén e domosdoshmérisé pér t€ marré masa pér té
kontrolluar rritjen e ¢mimeve, té produkteve ushgimore gé pérbéjné njé nevojé jetike pér cdo
familje dhe individ. Urgjenca paraqgitet né formén e marrjes sé masave té shpejta, emergjente pér
té frenuar réndimin e situatés ekonomike né treg. Nevoja dhe urgjenca jané dy kushtet kryesore té
parashikuara nga neni 101 i Kushtetutés, gqé duhet té konkurrojné né ményré kumulative para

nxjerrjes sé ¢do akti normativ me fuqiné e ligjit, dhe qé kané konkurruar né rastin konkret.

6. N& vijim, vlerésoj té evidentoj parimet kryesore nga té cilat duhet té udhéhiget, né
rastet gé bien nén veprimin e nenit 101 té Kushtetutés, veprimtaria e pushtetit ekzekutiv dhe mé
pas ajo e pushtetit legjislativ. Delegimi i kompetencés sé ligjbérjes pushtetit ekzekutiv vetém pér
raste pérjashtimore, té justifikuara me ekzistencén e njékohshme té nevojés dhe urgjencés, nga ana
tjetér, pérfshin edhe kompetencén e organit legjislativ, Kuvendit, pér té kontrolluar né ményré
pérfundimtare nése akti i miratuar né ushtrim té kétij delegimi justifikohet me praniné e rrethanave
té vecanta. Gjykata ka vlerésuar se nevoja dhe urgjenca jané elemente me réndési té vecanté né
pérmbajtjen e nenit 101 té Kushtetutés dhe, si té tilla, pércaktuese pér té drejtén qé sanksionon kjo
dispozité. Kuptimi i tyre éshté autonom, i lidhur me térésiné e pérmbajtjes sé dispozités dhe me
parimet bazé qé pérshkojné Kushtetutén e Republikés sé Shqipérisé (shih vendimet nr. 1, daté
06.02.2013; nr. 24, daté 10.11.2006 té Gjykatés Kushtetuese). Elementi urgjencé nuk mund té
ekzistojé né vetvete pa nevojén, sepse urgjenca tregon vetém njé situaté qé nuk mund té prese,
ndérsa nevoja tregon substancén e saj, pércakton situatén gé kérkon zgjidhje, tregon marrédhénien
shogérore qé kérkon rregullim ligjor. Kuptimin e tyre té vérteté termat nevojé dhe urgjencé e
manifestojné né kuadér té situatés sé rastit konkret, duke u vlerésuar né kohén kur éshté vértetuar
prania e tyre (shih vendimin nr. 24, daté 10.11.2006 té Gjykatés Kushtetuese).

7. Kérkuesi ka pretenduar se Késhilli i Ministrave ka abuzuar me pérdorimin e
kompetencés sé parashikuar nga neni 101 i Kushtetutés, duke nxjerré 112 akte normative me
fuqginé e ligjit né periudhén 01.10.2013 deri mé 23.05.2022, ndérkohé kur kjo proceduré ligjvénése
e jashtézakonshme duhet té konsiderohet si situaté pérjashtimore. Sipas kérkuesit jemi para njé
“pérdorimi gjerésisht” té késaj kompetence, duke cenuar parimin e proporcionalitetit. Rezulton se
né vitin 2020 jané miratuar 35 akte normative me fuginé e ligjit, né vitin 2021 jané miratuar 40 té
tillé dhe né vitin 2022 jané miratuar 20 akte normative me fuginé e ligjit. Nga njé analizé e
pérgjithshme e numrit total té tyre, rezulton se 77 akte normative jané té lidhura drejtpérdrejt me
situatén dhe masat e marra pér t€ minimizuar forcén madhore né formén e gjendjes sé fatkegésisé
natyrore té shkaktuar nga COVID-19, ndérsa 18 té tjerat lidhen me masa indirekte té karakterit
fiskal, tatimor, buxhetor etj. qé kané té béjné pérséri me situata emergjence.

8. N& rastin konkret, né kuptim té nenit 101 t& Kushtetutés, Késhilli i Ministrave ka béré
vlerésimin e tij né lidhje me ekzistencén e elementeve té nevojés dhe urgjencés gé legjitimojné
ndérhyrjen e tij me efekt té menjéhershém dhe mé tej, Kuvendi, si organi kontrollues i verifikimit
té plotésimit té kétyre kritereve, ka arritur né pérfundimin se situata e rregulluar me aktin normativ

ka gené e tillé gé lejonte ndérhyrjen dhe rregullimin e saj né ményré té menjéhershme. Pavarésisht

diskrecionit qé kané kéto dy organe, sigurisht qé vlerésimi qé i bén secili prej tyre plotésimit té
kritereve té pércaktuara nga neni 101 i Kushtetutés, nuk pérjashton kontrollin kushtetues té késaj
veprimtarie dhe akteve gé ka prodhuar ajo, duke gené Gjykata organi i vetém qé vleréson né
ményré pérfundimtare respektimin e kufijve dhe té diskrecionit gé Kushtetuta u ka dhéné kétyre
organeve.

9. N&é jurisprudencén kushtetuese éshté sqaruar se nuk éshté roli i Gjykatés té vlerésojé
nése masat e marra nga autoritetet publike jané té pérshtatshmet dhe té duhurat, né aspektin teknik,
pér pérballimin e njé situate té jashtézakonshme. Né kété véshtrim, interesi publik dikton marrjen
e masave kufizuese. Pavarésisht rezervés sé mésipérme pér aspektin teknik té masave, ¢éshtjet e
paragitura pér gjykim i japin mundésiné Gjykatés té analizojé, rast pas rasti, réndésiné e ruajtjes
sé njé interesi publik, si pjesé e géllimit legjitim gé justifikon kufizimet e lirive dhe té drejtave
kushtetuese né kushtet e njé situate té diktuar nga forca madhore ose gjendje té jashtézakonshme
(shih vendimin nr. 11, daté 09.03.2021 té Gjykatés Kushtetuese).

10. Prandaj aktet normative me fuqiné e ligjit nr. 7/2022 dhe nr. 9/2021, té miratuara me
ligjet nr. 41/2022 dhe nr. 51/2022, jané marré né pérputhje me parashikimet e nenit 101 té
Kushtetutés, pér rrjedhojé nuk ka asnjé shkak pér shfugizimin térésor té tyre, pér kété arsye, pér
papajtueshméri me Kushtetutén. Né analizé té aktit normativ me fuqiné e ligjit nr. 7/2022, neni 2
parashikon termin “situaté ¢ veganté®, té cilin e lidh me termin “emergjencé”, né kushtet e t&
cilave ndérmerret térésia e veprimeve, masave pozitive dhe ndalimeve pér té shmangur njé rrezik
gé ose éshté shfaqur, ose té njé rreziku gé potencialisht ekzistojné kushtet té shfaget né treg né njé
té ardhme té afért. Situata e vecanté, né vetvete, nuk éshté njé ngjarje qé ka detyrueshmérisht
formén dhe pérmasat e njé force madhore, por éshté njé situaté gé vjen si pasojé e veprimit té njé
force madhore. Situata e vecanté lidhet me njé interes publik pér mbrojtjen e tregut nga rrezige gé
lidhen me ushgimin, si nevojé jetike e ¢cdo qytetari dhe kérkon mundési teknike pér parandalimin
e pasojave, té tilla, si ngritja e gmimeve té produkteve ushgimore né treg, sepse né dallim nga veté
forca madhore gé éshté e paevitueshme, situata e vecanté éshté e evitueshme me masa urgjente
dhe parandaluese.

11. Edhe né vlerésimin e shumicés (shih paragrafin 43 té vendimit) nuk vihet né diskutim
impakti i luftés Rusi-Ukraing, pasi jo vetém né Shqipéri, por edhe né njé séré shtetesh té tjera si:
Kosova, Magedonia e Veriut, Cekia, Sllovakia, Moldavia, Lituania, Holanda, Azerbajxhani etj.,
jané ndérmarré masa konkrete, sipas hapésirés sé tyre té vlerésimit, pér rregullimin e situatave té

krijuara né vendet respektive. Né vlerésimin tim, kuadri ligjor né fugi nuk ishte i mjaftueshém pér

mbrojtjen e konsumatorit nga praktikat abuzive té rritjes sé cmimeve, gjé gé kérkoi ndérhyrjen e
shtetit pérmes miratimit té akteve konkrete. Situata aktuale ka imponuar kété rregullim té posacém
qé plotéson si kérkesén e nevojés, ashtu edhe té urgjencés pér miratimin e tij.

12. Duke iu referuar pérmbajtjes sé aktit normativ nr. 7/2022, ai ka pér objekt pércaktimin
e rregullave pér transparencén dhe monitorimin e ¢gmimit té disa produkteve ushgimore bazé dhe
produkteve té tjera té lidhura me to, si pasojé e situatés sé vecanté té krijuar né treg, né zbatim té
pikés 3 té nenit 11 dhe té pikés 1 té nenit 17 t€ Kushtetutés. Kurse né nenin 2 té kétij akti éshté
pércaktuar se cilat jané rastet qé pérbéjné situaté té vecanté dhe gé lidhen me krijimin prej tyre té
situatave emergjente né tregun e disa produkteve ushgimore bazé dhe produkteve té tjera té lidhura
me to, sipas listés sé pércaktuar nga Bordi. Ashtu si¢ kané parashtruar né kété gjykim subjektet e
interesuara, né rastin konkret ka ekzistuar njé situaté emergjente, e Kkrijuar nga rritja e
menjéhershme e ¢mimeve té produkteve ushgimore bazé dhe produkteve té tjera té lidhura me to
né tregun shqiptar, si pasojé e situatave té ndikuara nga tregu ndérkombétar. Kjo situaté éshté e
lidhur me gjendjen, pasojat dhe efektet e ardhshme afatmesme gé do té kishte fillimi i luftés Rusi-
Ukrainé mbi tregjet dhe mbylljet e tyre né lindje té Evropés, kérkesé-ofertés sé ushgimeve,
kontratat e lidhura té furnizimeve dhe ato té ardhshme, ¢mimet e tregtimit dhe luhatjet e tyre.

13. Né vlerésimin tim, Késhilli i Ministrave ka justifikuar nevojén pér nxjerrjen e akteve
normative me fuginé e ligjit me situatén emergjente té krijuar nga rritja e menjéhershme e gmimeve
té produkteve ushgimore bazé né tregun ndérkombétar dhe ndikimit té késaj situate né tregun
shqiptar. Nevoja lidhet me garantimin e furnizimit té popullatés me produktet mé t&¢ domosdoshme
ushgimore dhe veganérisht ruajtjen e gmimeve brenda kufijve normalé té tregtimit, duke ndaluar
rritjet spekulative té tyre, né garantim té lirisé ekonomike dhe veprimtarisé sé operatoréve
ekonomiké, dhe urgjenca lidhet me nevojén pér té ndaluar pasojat e pakthyeshme té késaj situate.
Duke u nisur nga kjo situaté dhe pér té parandaluar rrezikun e rritjes sé pakontrolluar t& cmimeve
me pakicé té produkteve ushgimore kryesore, gé mund té kishin edhe natyré spekulative pér shkak
té kufizimit té ofertés nga jashté pér kéto mallra, éshté parashikuar ngritja e Bordit.

14. Vlerésoj se legjislacioni vendas ekzistues nuk mundésonte marrjen e masave té
menjéhershme pér mbrojtjen e tregut dhe té konsumatorit, pasi strukturat ekzistuese té orientuara
drejt monitorimit té konkurrencés né treg nuk ishin té dedikuara pér kontrollin e tregut pér abuzime
me ¢mimin, ose pér té shmangur mungesat e produkteve té shportés ushgimore. Kjo e ka shtyré
Késhillin e Ministrave drejt ngritjes sé njé strukture té re t€ dedikuar pér t’u fokusuar te situata e

krijuar né treg, si¢ éshté Bordi i Monitorimit t&¢ Ushgimeve. Po késhtu, rregullat e tregut

ndérkombétar nuk i mundésonin Késhillit t&¢ Ministrave kohén e nevojshme pér ndjekjen e
procedurave ligjvénése té pérshpejtuara ose procedurave normale té ligjvénies nga Kuvendi. Né
kéto kushte, Kuvendi ka miratuar me ligj aktet normative nr. 7/2022 dhe nr. 9/2022 té qgeverisé,
duke vlerésuar se masat e marra synojné mbrojtjen e tregut dhe té konsumatorit shqiptar.

15. Gjithashtu, vlerésoj se subjektet e interesuara arritén té pércaktojné ardhjen e efektit
té menjéhershém té akteve normative té kundérshtuara né raport me efektin gé do té sillte miratimi
i tyre pérmes ligjeve me proceduré té pérshpejtuar.

16. Pér sa mé lart, aktet normative me fuqiné e ligjit nr. 7/2022 dhe nr. 9/2022 jané nxjerré
né kushtet e nevojés dhe té urgjencés, pér rrjedhojé ato jané né pérputhje me parashikimet e nenit
101 té Kushtetutés.

17. Sé dyti, né vijim do té ndalem te Kkriteret pér té cilat vlerésoj si té papajtueshme me
Kushtetutén pérmbajtjen e neneve 3, pika 2 dhe 10, pika 2, té aktit normativ me fuginé e ligjit nr.
7/2022.

18. Kérkuesi ka pretenduar cenimin e parimit té barazisé para ligjit dhe té
mosdiskriminimit, té parashikuar né nenin 18 té Kushtetutés, pasi anétaréve té Bordit, pérfagésues
té shoqgérive té tregtimit té produkteve ushgimore, u njihet e drejta té marrin vendime pér caktimin
e ¢cmimeve té shitjes me shumicé dhe pakicé té kétyre produkteve, té paragesin té dhéna dhe
informacione gé ndikojné né vendimmarrje, si dhe té€ marrin masa disiplinore ndaj konkurrentéve
té tyre. Né kushtet e pérzgjedhjes sé tyre pa kritere té qarta ligjore, lihen jashté vendimmarrjes
pérfagésues té shogérive té importit, prodhimit dhe tregtimit té 1éndéve ushgimore, qé mund té
hasin véshtirési dhe shgetésime té shumta né pérballimin e situatés.

19. Neni 18 i Kushtetutés éshté trajtuar gjerésisht né jurisprudencén kushtetuese, ku éshté
theksuar se parimi i barazisé synon gé té gjithé té jené té barabarté né/pérpara ligjit, jo vetém né té
drejtat themelore té parashikuara né Kushtetuté, por edhe né té drejtat e tjera ligjore. Barazia né
ligj dhe para ligjit nuk do té thoté qé té keté zgjidhje té njéllojta pér individé ose kategori personash
gé jané né kushte objektivisht t& ndryshme. Pér té vlerésuar nése njé ligj éshté diskriminues, né
kuptim té nenit 18 té Kushtetutés, Gjykata shqyrton nése ligji ka pércaktuar trajtim té diferencuar
té subjekteve dhe, né rast se e konstaton kété fakt, vleréson nése diferencimi ka gené i pérligjur
dhe pér njé arsye objektive. Kjo pérligjje vlerésohet e lidhur me géllimet dhe efektet e masave té
marra. Gjithashtu, nuk mjafton vetém diferencimi i pérligjur, por edhe gé mjeti i pérzgjedhur pér
arritjen e géllimit té ligjvénésit té jeté i arsyeshém dhe i pérshtatshém (shih vendimet nr. 27, daté
29.06.2021; nr. 10, daté 29.02.2016; nr. 48, daté 15.11.2013 té Gjykatés Kushtetuese). Nga ana

tjetér, parimi i barazisé nuk e ndalon trajtimin e diferencuar, prandaj Gjykata, né rast trajtimi té
njéjté té subjekteve, shqyrton nése ligji duhet té kishte pasur diferencim pér njé arsye legjitime dhe
objektive, pasi ato (subjektet) paragiten me specifika faktike té ndryshme (shih vendimet nr. 31,
daté 04.10.2021; nr. 48, daté 15.11.2013 té Gjykatés Kushtetuese).

20. Sipas pikés 2 té nenit 3 té aktit normativ me fuqiné e ligjit nr. 7/2022, Bordi ka né
pérbérje té tij 7 pérfagésues té institucioneve shtetérore né nivel drejtuesi té larté dhe 6 pérfagésues
té shogérive té tregtimit té produkteve, ndérsa vendimet merren me shumice té thjeshté té té gjithé
anétaréve té tij. Né vlerésimin tim, pjesémarrja né kété Bord e pérfagésuesve té shogérive té
tregtimit té produkteve éshté njé element me réndési, sepse kéto subjekte preken drejtpérdrejt nga
situata aktuale. Megjithaté, duke pasur parasysh géllimin pér té cilin éshté miratuar Ky akt normativ
dhe rolin e kompetencat gé ka ky organ (Bordi), vlerésoj se ai nuk siguron njé pérfagésim té drejté
té konsumatoréve ose shogatave pér mbrojtjen e konsumatoréve si grupi mé i madh i interesit né
treg. Pér rrjedhojé, grupi mé i madh i interesit né treg dhe pala mé e pambrojtur, konsumatorét,
jané té papérfagésuar. Edhe pse sipas pikés 3 té kétij neni né mbledhjet e Bordit mund té ftohen té
marrin pjesé pérfagésues té tjeré nga institucione shtetérore, eksperté té fushés ose grupe interesi,
ky element nuk é&shté i mjaftueshém pér té garantuar njé pérfagésim té drejté té té gjitha subjekteve
qé preken nga situata gé synon té rregullojé ky akt.

21. Sé treti, lidhur me kushtin e pércaktuar nga neni 101 i Kushtetutés se masat e marra
né kushtet e urgjencés dhe nevojés duhet té jené té pérkohshme, vlerésoj se akti normativ nr.
7/2022 nuk ka pércaktuar se sa do té zgjasé térésia e masave té parashikuara pér monitorimin dhe
kontrrollimin e tregut té ushgimeve dhe as nuk ka parashikuar kushtet kur do té shuhet fugia e
kufizimeve té kétij akti. Ményra se si ky akt éshté pérpjekur té rregullojé pérkohshmériné vlerésoj
se shfaq probleme edhe né drejtim té parimit té sigurisé juridike, pér sa kohé gé né nenin 10, pika
2, té tij i ka njohur Bordit kompetencén pér té pércaktuar pérfundimin e situatés sé vecanté, e cila
shpallet me vendim té Késhillit t¢ Ministrave. Neni 101 i Kushtetutés i referohet Késhillit té
Ministrave si institucioni qé ka té drejté té vendosé, nén pérgjegjésiné e tij, né kushtet e nevojés
dhe t& urgjencés, masa kufizuese t& pérkohshme dhe, pér rrjedhojé, nuk mund t’ia delegojé
kompetencat dhe pérgjegjésiné e tij njé subjekti/organi/institucioni jokushtetues té pérkohshém,
si¢ éshté Bordi.

22. Gjykata né lidhje me parimin e sigurisé juridike ka vlerésuar se, para sé gjithash, ligji
duhet kuptuar sakté dhe drejt, prandaj duhet té dalé i garté géllimi i hartimit té tij. Ai duhet té
pércaktojé mjetet e ndérhyrjes, subjektet té cilave u drejtohet, raportet e caktuara té sjelljes dhe

ményrén e zbatimit té tij. Rezultati gé synohet duhet té jeté i pritshém dhe pasojat té
parashikueshme pér subjektet, té cilave u drejtohet ligji né térési ose dispozita té vecanta té tij (shih
vendimin nr. 1, daté 16.01.2017 té Gjykatés Kushtetuese). Nga ana tjetér, Gjykata ka theksuar se
gjaté hartimit té dispozitave té reja ligjore, ligjvénési duhet té marré masat gé té eliminohet ¢do
pagartési ose papajtueshméri midis frymés sé ligjit dhe zbatimit té tij né praktiké. Ruajtja e besimit
té gytetaréve te shteti dhe te legjislacioni i miratuar prej organeve ligjvénése té tij, si pjesé e parimit
té shtetit té sé drejtés, kérkon gé autoritetet té mos miratojné parashikime ligjore té pagarta, té
dyfishta, ose gé mbivendosen mes tyre (shih vendimin nr. 4, daté 15.02.2021 té Gjykatés
Kushtetuese).

23. Pér sa mé sipér, né vlerésimin tim, parashikimi i kompetencés sé Bordit pér té
vlerésuar dhe pércaktuar me vendim pérfundimin e késaj situate, I& hapésiré pér cenimin e parimit
té sigurisé juridike. Pércaktimi i situatés sé vecanté, si dhe fillimi dhe pérfundimi i saj duhet té
lihen né vlerésimin e té njéjtit organ, i cili niset nga té njéjtat premisa faktike dhe analize té situatés.
NEé rastin konkret, duke vlerésuar kompetencat e Bordit, natyrén e organit dhe géllimin pér té cilin
éshté ngritur ai, ky parashikim shkon pértej hapésirés sé vlerésimit dhe ¢éshtjeve gé ai éshté
ngarkuar té rregullojé dhe pércaktojé.

24. Pér sa mé sipér, konkludoj se nenet 3, pika 2 dhe 10, pika 2, té aktit normativ me
fuginé e ligjit nr. 7/2022 duhet té shfugizoheshin, pasi bien ndesh me parimet dhe standardet
kushtetuese qé lidhen me baraziné e shtetasve pérpara ligjit dhe mbrojtjen nga diskriminimi, si dhe

me parimin e sigurisé juridike.

Anétare: Marjana Semini

MENDIM PAKICE

1. Neé gjykimin kushtetues té céshtjes nr. 5 (Nj) 2022 té Regjistrit Themeltar, gé i pérket
kérkuesit, jo mé pak se njé e pesta e deputetéve té Kuvendit, me objekt shfugizimin e ligjit nr.
41/2022, pér miratimin e aktit normativ, me fuginé e ligjit, nr. 7/2022 dhe ligjit nr. 51/2022, pér
miratimin e aktit normativ, me fuginé e ligjit, nr. 9/2022, Gjykata ka vendosur pranimin térésisht
té kérkesés dhe shfugizimin e akteve té kundérshtuara, duke vlerésuar se ato nuk jané né pérputhje
me parashikimet e nenit 101 té Kushtetutés, pasi nuk éshté provuar se jané nxjerré né kushtet e
nevojés dhe té urgjencés.

2. Né& ndryshim nga sa mé sipér, ne, gjyqtarét né pakicé, vlerésojmé se aktet e
kundérshtuara jané miratuar né pérputhje me kriteret e nenit 101 té Kushtetutés dhe se gjaté kétij
gjykimi rezultoi né ményré té garté se né momentin e miratimit té aktit normativ me fuginé e ligjit
nr. 7/2022 nga Késhilli i Ministrave, shtuar me aktin normativ me fuqginé e ligjit nr. 9/2022,
ekzistonte njé situaté faktike, e pércaktueshme objektivisht dhe e pavarur nga vullneti i geverisg,
e kushtézuar nga nevoja e reagimit t€ menjéhershém pér mbrojtjen e interesit publik, gé nuk mund
té kryhej né ményré té shpejté dhe té arsyeshme nga ligjvénési as né kushtet e procedurés
legjislative té pérshpejtuar. Pér rrjedhojé, ne arrijmé né pérfundimin se pretendimet e kérkuesit pér
mosrespektimin e nenit 101 té Kushtetutés jané té pabazuara, ndaj duhej té ishin rrézuar.

3. Megjithaté, ndérsa uné gjyqtari Sandér Beci jam ndalur vetém né drejtim té plotésimit
té kérkesave kushtetuese té nevojés dhe urgjencés pér miratimin e aktit normativ nr. 7/2022, shtuar
me aktin normativ nr. 9/2022, té cilat do té parashtrohen né vijim dhe pér té cilat, si gjyqtaré né
pakicé, kemi arritur né njé géndrim té pérbashkét, uné gjyqtarja Holta Zacaj, kam vijuar mé tej
vlerésimin tim edhe né drejtim té kushtetutshmérisé sé aktit normativ nr. 7/2022, duke arritur né
pérfundimin se pérmbajtja e nenit 10, pika 2, té tij éshté e vesuar nga piképamja kushtetuese, pasi
nuk plotéson kriteret e nenit 17 té Kushtetutés.

4. Pér sa mé sipér, fillimisht ne do té parashtrojmé argumentet tona né mbéshtetje té
géndrimit té pérbashkét pér pajtueshmériné e akteve té kundérshtuara me nenin 101 té Kushtetutés.

5. Neni 101 i Kushtetutés parashikon se Késhilli i Ministrave, né rast nevoje dhe
urgjence, nén pérgjegjésiné e tij, mund té nxjerré akte normative gé kané fuqiné e ligjit pér marrjen
e masave té pérkohshme. Né jurisprudencén kushtetuese jané elaboruar tashmé, né ményré té qarté
e shteruese, konceptet “nevojé” dhe “urgjencé€” g€ pérmban norma kushtetuese, t€ cilat jané

evidentuar né ményré té ploté edhe né vendimin e shumicés. Nevoja dhe urgjenca jané elemente

me réndési té vecanté né pérmbajtjen e nenit 101 té Kushtetutés dhe, si té tilla, jané pércaktuese
pér té drejtén qé sanksionon kjo dispozité. Situatat e nevojés dhe té urgjencés duhet té jené faktike,
objektive, té pércaktueshme dhe té pavarura nga vullneti i geverisé, qé kushtézohen nga nevoja e
reagimit t¢ menjéhershém, me géllim mbrojtjen e interesit publik (shih vendimin nr. 5, daté
05.02.2014 té Gjykatés Kushtetuese). Ato jané rrethana dhe situata fakti gé vlerésohen rast pas
rasti dhe mund té shkaktohen nga faktoré té ndryshém jetésoré, natyroré e shogérorg, si, fatkeqésité
natyrore, boshlléku legjislativ i shkaktuar nga shfugizimi i akteve, nevoja pér efekte té
menjéhershme né fusha me ndjeshméri t¢ madhe publike, parandalimi i menjéhershém i
spekulimeve. Ajo gé i bashkon té gjitha kéto situata éshté fakti se pérfagésojné njé gjendje jo té
zakonshme né jetén e vendit, ku evidentohet dukshém rreziku i ardhjes sé pasojave té démshme
pér interesat publiké ose pér té drejtat themelore té shtetasve. Ky rrezik dikton nevojén e masave
té menjéhershme, por gé legjislacioni ekzistues nuk i mundéson dot. Vetém kur situata e krijuar
vlerésohet e pamundur té presé aq kohé sa nevojitet pér nxjerrjen e ligjit nga organi ligjvénés, qofté
edhe népérmjet procedurave t€ pérshpejtuara, nisma ligjvénése mund t’i kalojé geverisé. Nése nuk
do té vlerésohej ky aspekt, geveria do té merrte, pa té drejté, funksionet ligjvénése té Kuvendit
(shih vendimet nr. 24, daté 10.11.2006; nr. 1, daté 06.02.2013; nr. 5, daté 05.02.2014 té Gjykatés
Kushtetuese).

6. Duke pasur parasysh sa mé sipér, vlerésojmeé se né kété gjykim u arrit té provohej se
rrethanat dhe situatat konkrete faktike, qé pérfagésojné njé situaté té pazakonté, pér rrjedhojé té
parregulluar mé paré me akte té tjera ligjore ose nénligjore, ishin té tilla g& mbartnin nevojén pér
ndérhyrjen e menjéhershme me qéllim parandalimin e pasojave té démshme pér interesat e
qytetaréve, géllim ky gé nuk mund té arrihej me mjete té tjera ligjore. Subjektet e interesuara
arritén té provonin né kété gjykim se Késhilli i Ministrave, fillimisht, dhe mé pas edhe Kuvendi,
kané analizuar kéto rrethana dhe situata fakti, gé konsistojné né rritjen e menjéhershme té gmimeve
té produkteve ushgimore bazé né tregun shqiptar, ardhur si pasojé e situatave té ndikuara nga tregu
ndérkombétar dhe lufta Rusi-Ukrainé, cka ka sjellé pasoja né zinxhirin dhe kanalet e furnizimeve
pér produktet kryesore jetike té konsumit, si pér shkak té importit té shumicés sé kétyre mallrave
nga vendet né konflikt, ashtu edhe pér shkak té ruajtjes sé rezervave edhe nga vendet e tjera,
pérmes ndalimit té eksportit té tyre. Monitorimi i ¢gmimeve té disa produkteve ushgimore bazé
pérbénte njé masé né ndihmé té konsumatorit, me géllim shmangien e mungesés sé mallrave né
treg, abuzimit me ¢mimet pér kéto produkte, inflacionit, si rrjedhojé e rritjes sé ¢cmimeve, si dhe

pér lehtésimin e kostos sé jetesés (shih paragrafét 40 dhe 41 té vendimit).

7. Shumica edhe pse nuk ka véné né diskutim impaktin e luftés Rusi-Ukrainé dhe ka
pranuar se edhe né njé séré shtetesh té tjera (Kosové, Magedoni e Veriut, Ceki, Sllovaki, Moldavi,
Lituani, Holandé, Azerbajxhan, etj.) jané ndérmarré masa konkrete pér rregullimin e situatave té
krijuara né vendet respektive, ka vlerésuar se relacionet bashkéshogéruese té akteve normative té
kundérshtuara nuk pérmbajné njé vlerésim té ndikimit konkret né tregun kombétar dhe
konsumatorin shqgiptar nga situata e krijuar né tregun ndérkombétar dhe té efekteve té késaj lufte
né kété situaté. Pavarésisht se né Komisionin pér Ekonominé dhe Financat jané parashtruar disa
argumente né kété drejtim, ato jané vlerésuar té pamjaftueshme pér té kuptuar, né kéndvéshtrim
krahasimor, ndikimin e situatés sé krijuar né tregun kombétar, si rrjedhojé e situatés né tregun
ndérkombétar, né drejtim té analizés sé ¢mimeve té tregut para dhe pas fillimit t& luftés. Sipas
shumicés, edhe pse njé vlerésim i tillé éshté paraqgitur nga Késhilli i Ministrave né seancé plenare,
pérmes shkresés nr. 499/2, daté 02.02.2023, analiza e nevojés dhe urgjencés duhet té kryhet
paraprakisht né ményré gé té mund té kuptohet se ato kané ekzistuar né kohén e marrjes sé nismés
pér nxjerrjen e aktit normativ me fuginé e ligjit nga Késhilli i Ministrave, si dhe né kohén e
kontrollit t& kétyre kritereve nga Kuvendi (shih paragrafin 43 té vendimit).

8. Névlerésimin toné, parashtrimet e paragitura nga subjektet e interesuara para Gjykatés
kané arritur pikérisht té provojné ekzistencén e njé situate emergjente pérpara miratimit té aktit
normativ me fuqiné e ligjit. Megjithaté, edhe né rast se do té pranohej ky arsyetim i shumicés né
lidhje me mungesén e njé analize té ploté té Késhillit té Ministrave dhe Kuvendit pérpara miratimit
té akteve té kundérshtuara, pér sa kohé gé gjykimi kushtetues né kéto raste pérfshin analizén dhe
vlerésimin né themel té ekzistencés sé nevojés dhe urgjencés, pér Gjykatén merr réndési té
provuarit e ekzistencés sé kétyre elementeve, gofté edhe né kété gjykim kushtetues, pér té vlerésuar
se, pavarésisht té metave me natyré procedurale (sic mund té jeté elementi i arsyetimit té akteve),
nga piképamja materiale kéto elemente kushtetuese rezultojné té plotésuara.

9. Subjektet e interesuara arritén té argumentojné né kété gjykim nevojén pér frenimin e
spekulimit me ¢cmimet né tregun me shumicé dhe pakicé, duke paragitur t€ dhéna faktike né lidhje
me rritjen e ¢gmimeve té ushgimeve bazé, e ndikuar nga rritja e madhe e kérkesés brenda vendit
dhe kufizimet e ofertés nga jashté dhe mungesén e mekanizmave ligjoré pér kontrollin e rezervave
ushgimore nga tregtuesit me shumicé. Kéto té dhéna tregojné kurbén né rritje té cmimeve té disa
produkteve ushgimore bazé dhe tendencén e tyre pér té arritur nivele té pakontrollueshme, si pér
shkak té faktoréve objektivé, pér shembull ato gé lidhen me situatat e ndikuara nga tregu

ndérkombétar, ashtu edhe subjektivé, gé lidhen me spekulimet pér shkak té rritjes sé larté té

kérkesés. Urgjenca e ndérhyrjes ka té béjé me garantimin e furnizimit me produkte ushgimore té
popullatés népérmjet kérkesés pér ruajtjen e stokut 3-mujor me produkte ushgimore pér ¢do
importues; kontrollin mbi rritjen spekulative té cmimeve népérmjet pércaktimit té marzheve bruto
té tregtimit, bazuar né marzhet bruto té deklaruara nga operatorét né bilancet e viteve té kaluara;
kufizimin e rrezikut pér rritje spekulative té gmimeve né njé situaté lufte né lindje té Evropés.

10. Faktet e paragitura dhe argumentet e parashtruara né kété gjykim jané me natyré
konkrete dhe arrijné té evidentojné, se né kohén e miratimit té aktit normativ nr. 7/2022 ka
ekzistuar njé situate té jashtézakonshme dhe urgjente nevoje, gé lidhej me situatén e tregjeve né
lindje té Evropés pér shkak té luftés, nga té cilat importohet njé numér i madh produktesh bazé
ushgimore, ekzistencén e kontratave té tregtimit me shumicé pér mallra gé vijné nga kéto tregje,
rrezikun e mbylljes sé tyre, luhatjet e cmimeve té kétyre produkteve dhe rrezikun e rritjes sé
pakontrolluar té tyre. E gjithé kjo situaté ka prekur jo vetém vendin toné, por edhe shtetet e tjera
dhe éshté provuar se ato kané reaguar né lidhje me kété situaté, duke marré masa ligjore me té
njéjtin géllim: mbajtjen nén kontroll nga shteti t& ¢mimeve, duke garantuar edhe fitimin e
importuesve dhe tregtuesve; sigurimin né tregun e brendshém té rezervave.

11. Né kontekstin e rrethanave né té cilat éshté miratuar akti normativ nr. 7/2022, ai ka
ardhur si rezultat i nevojés sé realizimit té njé kuadri ligjor té posacém té krijuar nga njé situaté
konkrete dhe e jashtézakonshme dhe éshté diktuar nga nevoja pér sanksionimin e masave me
géllim parandalues ndaj njé kategorie té caktuar subjektesh dhe pér njé kategori té caktuar
produktesh, pér té cilat kishte rrezik evident té abuzimit né dém té konsumatorit.

12. Shumica ka vlerésuar se Késhilli i Ministrave dhe Kuvendi nuk kané dhéné asnjé arsye
se pse instrumentet ligjore dhe institucionale ekzistuese nuk jané té mjaftueshme pér realizimin e
géllimit qé kérkohet té arrihet pér mbrojtjen e konsumatorit nga praktikat abuzive dhe né
pérmbajtje té akteve e dokumenteve shogéruese nuk rezultojné argumente mbi arsyet e shkaget qé
do té justifikonin pérdorimin e kétij mjeti pér arritjen e menjéhershme té rezultatit né treg (shih
paragrafin 44 té vendimit). Megjithaté, as kérkuesi dhe as shumica né vendimin e saj nuk kané
gartésuar se cilave mekanizmave/instrumenteve ekzistues ligjoré u referohen, ndérkohé gé gjaté
gjykimit u provua se nuk ka aktualisht mekanizma ligjoré pér kontrollin e rezervave ushgimore,
gé éshté njé nga faktorét kryesoré gqé impononte marrjen e masave urgjente. Mekanizma té tjeré si
ulja ose ndryshimi i taksave ekzistuese ose té tjera, jo vetém gé jané masa gé do té kérkonin kohé
mé té gjaté pér arsyetimin dhe miratimin e tyre, por as nuk rezultoi gjaté kétij gjykimi gé efektet

gé do té sillte pérdorimi i tyre do té ishin té njéjta me ato gé solli miratimi i aktit normativ me

fuginé e ligjit. Né lidhje me mekanizmat institucionalé ekzistues pérséri nuk éshté e qarté se ciléve
u referohet shumica, por né€se do t’1 referohemi Autoritetit t€ Konkurrencés, ky organ ka pér objekt
dhe géllim té veprimtarisé mbrojtjen e konkurrencés sé liré dhe efektive né treg, qé né kété rast
nuk pérfshihet né aspektet gé ka synuar té rregullojé akti normativ me fuqiné e ligjit, dhe as né
céshtjet qé ka pér kompetencé té rregullojé Bordi i Transparencés.

13. Sipas shumicés, argumentet se pse rasti paraget nevojé dhe urgjencé dhe pse nuk mund
té procedohet pérmes miratimit té ligjeve me proceduré normale ose té pérshpejtuar, duhet té gjejné
vend né relacionet pérkatése. Edhe pse akti normativ me fuginé e ligjit sjell efekte t& menjéhershme
gé né momentin e miratimit, vetém ky fakt nuk mund té justifikojé pérdorimin e kétij instrumenti
kushtetues me karakter pérjashtimor pér rregullimin e ¢do situate ligjore, duke pasur parasysh se
disa situata mund té rregullohen edhe me nismé ligjore nga Késhilli i Ministrave, sipas nenit 81,
pika 1, té Kushtetutés, si dhe me proceduré té pérshpejtuar, sipas nenit 83, pika 2, té Kushtetutés
(shih paragrafin 45 té vendimit).

14. Né lidhje me kété argument té shumicés vlerésojmé se pér nga ményra se si éshté
paragitur, ai ka marré karakter formal dhe nuk éshté e garté nése né té ardhmen, né raste té
ngjashme, palét do té pasgyronin né aktet pérkatése (relacioni bashkéshoqgérues i projektaktit dhe
relacionet e komisioneve té Kuvendit) faktin se rasti konkret nuk justifikon pérdorimin e mjeteve
té tjera ligjore, qofté edhe procedurén e pérshpejtuar, a do té ishte kjo e mjaftueshme pér té
justifikuar miratimin e aktit né kushtet e urgjencés?

15. Duke iu referuar procedurés pér miratimin e akteve ligjore me proceduré té
pérshpejtuar, Rregullorja e Kuvendit, né nenin 28, parashikon veprimet procedurale gé duhet té
zbatohen gjaté shqyrtimit dhe miratimit té njé projektligji. Kérkesa e Késhillit t&é Ministrave ose e
njé té pestés sé deputetéve i paragitet me shkrim Kryetarit té Kuvendit, i cili ia njofton Kuvendit
né seancén plenare mé té paré. Kryetari i Kuvendit i paraget Kuvendit pér votim projektvendimin
pérkatés, né té cilin pércaktohet data e shqyrtimit té projektligjit né komisionin pérgjegjés, afati
brenda té cilit mund té propozohen amendamente dhe data e shqyrtimit né seancé plenare. Afati,
brenda té cilit duhet té shqyrtohet ¢éshtja né komision dhe né seancé plenare, nuk mund té jeté mé
pak se njé javé nga data e paragitjes sé kérkesés nga Kryetari i Kuvendit né seancé plenare dhe
Kuvendi nuk mund té shqyrtojé mé shumé se tri projektligje me proceduré té pérshpejtuar né
programin 9-javor té punés sé Kuvendit dhe njé projektligj né kalendarin 3-javor té punimeve té
tij. Edhe pse legjislacioni né fugi ka parashikuar mundésiné e miratimit té akteve ligjore me

proceduré té pérshpejtuar, qé nénkupton njé afat kohor mé té shkurtér pér shqyrtimin e tyre nga

Kuvendi, vleré€sojmé se argumenti i “urgjencés” né rastin konkret e bén t& pamundur rregullimin
e situatés qofté sipas késaj procedure, pér sa kohé gé pasojat e ardhura ishin té tilla gé nuk lejonin
kohén e nevojshme pér zbatimin e saj, edhe nése nga Kuvendi do té respektoheshin né ményré
strikte afatet e mésipérme.

16. Pér té gjitha argumentet e parashtruara mé sipér, ne gjyqtarét né pakicé arrijmé né
pérfundimin se né rastin konkret Késhilli i Ministrave ka vepruar brenda kufijve té
diskrecionalitetit té kétij organi né vlerésimin e situatés sé jashtézakonshme dhe té nevojés urgjente
pér miratimin e akteve normative me fuqiné e ligjit dhe né pérputhje me kriteret e parashikuara
nga neni 101 i Kushtetutés. Aktet normative me fuqiné e ligjit nr. 7/2022 dhe nr. 9/2022 jané
nxjerré né kushtet e nevojés dhe urgjencés, pér rrjedhojé ato jané né pérputhje me parashikimet e
nenit 101 té Kushtetutés.

17. Megjithaté, si¢ jemi shprehur né fillim té kétij mendimi né pakicé, ndérsa gjyqtari
Sandér Beci éshté ndalur né vlerésimin e kritereve kushtetuese té nenit 101 té Kushtetutés, duke e
konsideruar kérkesén té pabazuar né térésiné e saj, uné gjyqtarja Holta Zacaj kam vijuar mé tej
edhe me vlerésimin e pérmbajtjes sé aktit normativ me fuqiné e ligjit nr. 7/2022, duke arritur né
pérfundimin se neni 10, pika 2, i tij éshté i papajtueshém me nenin 17 té Kushtetutés, pasi nuk
respekton kriterin e kufizimit me ligj té té drejtave dhe lirive themelore.

18. Gjykata ka theksuar se né rastin e rezervés ligjore absolute éshté norma kushtetuese
ajo gé ia rezervon vetém ligjit rregullimin e njé marrédhénieje konkrete, ndérsa né rastin e rezervés
ligjore relative ¢éshtja konkrete mund té rregullohet edhe nga aktet nénligjore (shih vendimet nr.
20, daté 04.04.2014; nr. 19, daté 09.07.2009; nr. 20, daté 11.7.2006 té Gjykatés Kushtetuese). Né
kété kuptim, shprehja “vetém me ligj”, né nenin 17 té Kushtetutés, ka kuptimin gé né rast se éshté
i nevojshém kufizimi i njé té drejte té parashikuar né Kushtetuté, atéheré ky vlerésim éshté né
diskrecion vetém té Kuvendit dhe jo té organeve té tjera, pérfshiré edhe Késhillin e Ministrave.
Qéllimi i kétij kriteri éshté ofrimi i garancive sa mé té plota né rastin e kufizimeve dhe pér kété
shkak kompetent duhet té jeté vetém njé organ dhe pikérisht organi mé i larté ligjvénés. Konteksti
né té cilin &shté pérdorur togfjaléshi “vetém me ligj” nuk lejon t&€ béhet interpretim i zgjeruar. Kjo
edhe pér faktin se njé interpretim i tillé i normave kushtetuese mund té béhet vetém né aspektin
pozitiv, kur ky interpretim shkon né favor té mbrojtjes sé té drejtave dhe jo e kundérta. Gjykata ka
¢muar se rregullimi i parashikuar né nenin 17 pér kufizimin e té drejtave dhe lirive vetém me ligj
ka té béjé edhe me pércaktimin e kompetencés sé njé organi konkret, gé né kété rast éshté vetém

Kuvendi. Njé shprehje e tillé té referon né kompetencén e organit ligjvénés dhe nxjerrja e akteve

té tjera pér té rregulluar marrédhénie té tilla cenon kompetencat e kétij organi (shih vendimet nr.
11, daté 09.03.2021; nr. 7, daté 27.02.2013; nr. 20, daté 11.07.2006 té Gjykatés Kushtetuese).

19. Né nenin 2 té aktit normativ nr. 7/2022 éshté dhéné pérkufizimi i situatés sé vecanté né
kuptim té kétij akti dhe, sipas pikés 2 té tij, situata e veganté shpallet me vendim té Késhillit té
Ministrave. Ndérkohé gé, sipas nenit 12, me hyrjen e tij né fugi shpallet edhe situata e veganté, né
kuptim té nenit 2, dhe fillojné té zbatohen té gjitha dispozitat e kétij akti normativ. Edhe pse né
vlerésimin tim pika 2 e nenit 2 duket sikur mbart pagartési né drejtim té zbatueshmérisé sé saj,
pérmbajtja e nenit 12, i cili referon né ményré té shprehur né nenin 2, e ka riparuar kété té meté té
normés, duke gené se sipas késaj dispozite situata e vecanté shpallet me hyrjen né fuqi té kétij akti
normativ nga ku fillojné té zbatohen edhe dispozitat e tij.

20. Duke iu referuar mé tej nenit 10 té kétij akti, i titulluar “Kohézgjatja dhe zbatimi”,
ndérsa né pikén 1 shprehet se parashikimet e tij zbatohen pér aq kohé sa zgjat periudha e situatés
s€ veganté té krijuar né treg, né pikén 2 parashikon se: “Zbatimi i parashikimeve té kétij akti
normativ fillon me shpalljen e situatés sé vecanté, me vendim té Késhillit té Ministrave. Pérfundimi
i situatés sé vecanté pércaktohet me vendim té Bordit.”. Né vlerésimin tim kjo dispozité pérfagéson
njé kufizim té ri, pértej atyre qé bén veté akti normativ, i cili konsiston né dy elemente: me njé akt
normativ me fuqiné e ligjit, i cili plotéson kérkesén kushtetuese pér vendosjen e kufizimeve me
ligj, delegohet kompetenca pér vlerésimin e situatés sé vecanté (fillimit dhe mbarimit té saj);
formulimi i normés shfaq probleme té gartésisé dhe parashikueshmérisé sé saj. Parashikimi i nenit
10, pika 2, duke deleguar kompetencén pér ndérhyrje né akte té tjera me karakter nénligjor
pérmban njé tejkalim té ¢éshtjeve té cilat Kushtetuta ka autorizuar Késhillin e Ministrave apo
organe té tjera té rregullojé. Edhe veté Kuvendi, me miratimin e kétij akti normativ me ligj, ka
pranuar delegimin e pushtetit té tij né organe té tjera, Késhilli i Ministrave dhe Bordi i
Transparencés, né kundérshtim me doktrinén e mosdelegimit, gé ndalon delegimin e pushtetit
legjislativ edhe me vullnetin e organit pértej rasteve gé lejon norma kushtetuese.

21. Né kuadeér té parimeve té shtetit té sé drejtés dhe té sigurisé juridike, né tekstin e ligjit
cdo fjalé mbart njé kuptim té caktuar gé i shérben géllimit té veté ligjit, nga njéra ané, dhe aspektit
té parashikueshmérisé sé normave juridike, nga ana tjetér (shih vendimin nr. 35, daté 22.11.2022
té Gjykatés Kushtetuese). Kur kontrollohet kushtetutshméria e ndérhyrjeve né té drejtat e njeriut,
vlerésimi 1 kriterit “kufizimi vetém me ligj” analizohet si né aspektin formal, n€ kuptimin nése
ndérhyrja parashikohet nga ligji i miratuar nga Kuvendi, ashtu edhe né aspektin substancial, né

kuptimin se sa ligji ofron garancité e mjaftueshme pér ndérhyrjen (shih vendimin nr. 30, daté

05.07.2021 té Gjykatés Kushtetuese). Né kuptim té parimit té sigurisé juridike, njé rregullim i
pasakté i normés ligjore, q€ i 1€ shteg zbatuesit t’1 japé asaj kuptime t€ ndryshme dhe qé sjell
pasoja, nuk shkon né pérputhje me géllimin, stabilitetin, besueshmériné dhe efektivitetin gé synon
veté norma (shih vendimet nr. 10, daté 26.02.2015; nr. 36, daté 15.10.2007 té Gjykatés
Kushtetuese). Gjykata ka theksuar se ligji gé kufizon té drejtat kushtetuese duhet té pérmbushé
kérkesat e cilésisé: ai duhet té jeté i aksesueshém pér té interesuarin (né kuptim té marrjes dijeni)
dhe i parashikueshém pér efektet e tij. Po késhtu, ligji duhet té jeté mjaftueshmérisht i garté, me
qéllim gé t’u japé qytetaréve njé tregues té pérshtatshém pér rrethanat dhe kushtet né té cilat
autoritetet publike jané té autorizuara té ndérhyjné né té drejtat kushtetuese té tyre. Me fjalé té
tjera, kur Gjykata kontrollon aktet e pushtetit publik, sa heré gé vihet né diskutim njé e drejté
kushtetuese ose liri themelore, éshté me réndési té verifikohen parimet gé lidhen me cilésiné e
ligjit, parashikueshmérinég, siguriné juridike dhe baraziné para ligjit, pasi jané pikérisht ato gé
mbrojné individin nga arbitrariteti, veganérisht né marrédhéniet ndérmjet tij dhe shtetit (shih
vendimin nr. 30, daté 02.11.2022 té Gjykatés Kushtetuese).

22. Edhe sipas GJEDNJ-sé, njé normé nuk mund té konsiderohet si “ligj” nése ajo nuk
éshté formuluar me saktési té mjaftueshme pér t'i lejuar personave té ciléve u drejtohet qé té
rregullojné sjelljen e tyre dhe qé té mund té jené né gjendje té parashikojné, né njé masé gé éshté
e arsyeshme, pasojat qgé mund té mbarté njé veprim i caktuar (shih Perincek k. Zvicrés [DhM], §
131). Qéllimi i koncepteve té parashikueshmérisé dhe aksesueshmérisé varet né njé shkallé té
konsiderueshme nga pérmbajtja e instrumentit né fjalé, fusha gé synon té mbulojé dhe numri dhe
statusi i atyre té ciléve u drejtohet (shih Chauvy dhe té tjeré k. Francés, 8§ 43-45). Qéllimi i
nocionit té parashikueshmérisé varet nga konteksti né té cilin masat kufizuese né fjalé pérdoren
(shih Magyar Ketfarku Kutya Part k. Hungarisé [DhM], § 99). Sipas GJEDNJ-sé, fakti qé njé
dispozité ligjore éshté e afté pér mé shumé se njé interpretim, nuk nénkupton se nuk plotéson
kriteret e parashikueshmérisé (shih Peringek k. Zvicrés [DhM], § 135; Vogt k. Gjermanisé, § 48,
né lidhje me nenin 10). Né vlerésimin e parashikueshmérisé sé ligjit, GIEDNJ-ja verifikon edhe
cilésiné e tij, n€ lidhje me qartésin€ dhe saktésiné. Shprehja “e parashikuar me ligj” nuk kérkon
vetém gé masat e kundérshtuara duhet té kené bazé né ligjin e brendshém, por i referohet edhe
aksesueshmeérisé dhe cilésisé sé ligjit né fjalé (shih NIT S.R.L. k. Republikés sé¢ Moldovés [DhM],
8 163). GJEDNJ-ja ka gjetur shkelje té kérkesés gé ndérhyrja duhet té jeté e ligjshme, né rastin kur
ka véné re njé kontradikté ndérmjet dy teksteve ligjore dhe né mungesé té njé zgjidhjeje té qarté
(shih Goussev dhe Marenk k. Finlandés, § 54).

23. Né vlerésimin tim, edhe nga piképamja e teknikés legjislative, nuk éshté e garté se pérse
éshté zgjedhur kjo ményré e formulimit té dispozitave té aktit normativ me fuginé e ligjit, duke
gené se nga njéra ané veté akti normativ ka pércaktuar momentin se kur shpallet situata e vecanté
dhe kur fillojné efektet e saj, kurse nga ana tjetér parashikon kompetencén e Késhillit té Ministrave
pér shpalljen e situatés sé vecanté dhe até té& Bordit pér pérfundimin e saj.

24. Sipas pikés 1 té nenit 10 parashikimet e kétij akti zbatohen pér aq kohé sa zgjat periudha
e situatés sé vecanté, cka edhe pse nénkupton se efektet e tij jané té pérkohshme, né mungesé té
pércaktimit té afatit né té cilin do té gjejné zbatim kéto rregulla pér transparencén dhe monitorimin
e situatés, ashtu edhe té kritereve e standardeve mbi té cilat do té vlerésohet shpallja dhe
pérfundimi i situatés sé vecanté, pérmbajtja e pikés 2 té nenit 10 krijon dyshime pér ményrén e
interpretimit dhe zbatimit té saj, gé mund té pérbéjé edhe shkak pér arbitraritet gjaté veprimtarisé
sé kétyre organeve.

25. Né jurisprudencén kushtetuese é&shté vlerésuar se, si rregull, ¢cdo kufizim i té drejtave
né vetvete duhet té keté elementin e pérkohshmérisé. Kur kufizimet zgjasin pa afat, duke humbur
karakteristikén e pérkohshmérisé dhe pér kohézgjatjen e pacaktuar nuk jepet justifikim, ato
shndérrohen né ndalim térésor té késaj té drejte, duke zbehur rolin gé luajné ményrat alternative
(shih vendimin nr. 11, daté 09.03.2021 té Gjykatés Kushtetuese). Duke pasur parasysh natyrén e
aktit normativ me fuqiné e ligjit, si edhe géllimin pér té cilin éshté miratuar akti normativ nr.
7/2022, kriteri i pérkohshmérisé sé efekteve té tij, edhe pse éshté reflektuar né pikén 1 té nenit 10,
nuk konsiderohet i pérmbushur pér sa kohé gé ky akt duhet té kishte pércaktuar ose njé afat kohor
né té cilin do té sjellé efektet e tij kufizuese, né pérfundim té té cilit do té duhej té rivlierésohej
situata konkrete, pra nése do té kérkohej sérish ndérhyrja me akt normativ me fuginé e ligjit nga
Késhilli i Ministrave ose me ligj nga Kuvendi, ose duhej té kishte pércaktuar kritere té garta pér
pérfundimin e situatés sé vecanté, né prani té té cilave ky akt do té pushonte efektet e tij, duke mos
e l1éné kété vlerésim né diskrecion té organeve té tjera, qofté edhe veté Késhilli i Ministrave. Né
kété ményré, me nenin 10, pika 2, i éshté deleguar njé organi té ndryshém nga ligjvénési e drejta
pér té vendosur ose hequr me akt nénligjor masat kufizuese, ¢cka bie ndesh me konceptin e kufizimit

me ligj té té drejtave, si né aspektin formal ashtu edhe substancial.

26. Pér té gjitha argumentet e mésipérme, vlerésoj se pérmbajtja e nenit 10, pika 2, té aktit

normativ me fuqiné e ligjit nr. 7/2022 éshté e papajtueshme me nenin 17 té Kushtetutés.

Kryetare: Holta Zacaj

Anétar: Sandér Beci

